
PREDGOVOR 

U prethodnom periodu, UNDP BiH je sa svojim partnerima s posebnom pažnjom pristupio zadatku 
procjenjivanja potreba društva u oblasti tranzicijske pravde i pristupa pravdi. Naime, stvorena je platforma 
u okviru koje su institucije vlasti i civilno društvo bili u mogućnosti da zajednički razgovaraju o ratnim 
događanjima iz perioda 1992 – 1995. godine. Cilj ove inicijative bio je povećati pristupačnost institucijama 
vlasti i uslugama koje one nude, ali i sistematski pristupiti rješavanju otvorenih pitanja vezanih za pristup 
pravdi za žrtve ratnih dešavanja iz ovog perioda. 

Nakon uspješnih konsultacija o tranzicijskoj pravdi koje je u junu 2008. godine podržao UNDP BiH, uslije-
dila je odluka BiH vlasti da preuzmu obavezu izrade državne Strategije o tranzicijskoj pravdi, kao jedne od 
pod-strategija Strategije reforme sektora pravde. Također, važno je napomenuti da napori usmjereni ka 
jačanju sveukupnog pristupa pravdi u BiH uključuju izgradnju kapaciteta institucija, pravno osviješćivanje 
i pružanje besplatne pravne pomoći. Ovakav dvostrani pristup tranzicijske pravde i pristupa pravdi 
omogućava da  ova dva procesa funkcioniraju  paralelno u cilju ponovnog uspostavljanju povjerenja u 
BiH institucije vlasti, posebno kada se govori o povjerenju pojedinaca i grupa ozbiljno pogođenih ratom.
 
Na samom početku procesa izrade strategije, UNDP je napravio izvještaj o istraživanju javnog mnijenja 
kako bi doprinio ovom važnom procesu. Pokazatelji koji su korišteni u ovom istraživanju će se pratiti i 
mjeriti i na kraju procesa, ne samo kako bi se pokazao napredak nego i u cilju definiranja narednih ak-
tivnosti u ovoj oblasti.

Anketa je pokazala zanimljive rezultate, naročito kada je u pitanju sama izrada strategije. Naime, inicijati-
va izrade cjelokupnog plana koji bi obuhvatio pitanja suočavanja s prošlošću, tj. strategije o tranzicijskoj 
pravdi, a u koju bi bile podjednako uključene i institucije vlasti i civilno društvo, podržana je od strane ve-
like većine ispitanika. Ovakav rezultat je usko vezan za realnost u kojoj živimo - a koju su ujedno potvrdili i 
rezultati ankete - a to je da većina ljudi u BiH još uvijek ratna dešavanja smatra izuzetno važnim i voljna je 
produbiti diskusiju na tu temu. Također, anketom je utvrđeno generalno mišljenje da su žrtve rata zapos-
tavljene od strane društva, te da postoji vrlo malo razumijevanja za njih. Na kraju, anketa je pokazala da 
u BiH vlada nepovjerenje prema pravosuđu, ali i da većina ispitanika, bez obzira na entitet u kojem žive, 
podržava uspostavljanje Vrhovnog suda BiH. 

Ova anketa bi trebala pružiti podršku procesima otpočetim u društvu jer nudi izvor informacija o mišljenjima 
šire javnosti u BiH. Sam proces izrade državne Strategije o tranzicijskoj pravdi zahtijeva inkluzivni pristup i 
konkretne odgovore na mnoga još neodgovorena pitanja u BiH. UNDP ostaje posvećen pružanju podrške 
ovoj važnoj ali osjetljivoj inicijativi, oslanjajući se na globalno iskustvo Ujedinjenih nacija.

________________________

Yuri Afanasiev
Rezidentni predstavnik

su nevladine organizacije ili akademska zajednica. 
Ispitanici su također istakli da utvrđivanje istine 
o prošlosti treba biti jedan od prioriteta takvog
plana, odmah nakon uspostavljanja pravde za 
žrtve putem sudskih odluka i uspostavljanja
dijaloga među zajednicama. 
	
Značajno je istaći da su ispitanici u kontekstu 
suočavanja s prošlošću i pristupa pravdi značajno 
mjesto dali ulozi nevladinih organizacija, iako 
općenito nisu dovoljno informirani o njihovim 
aktivnostima. Odnos prema nevladinim orga-
nizacijama često je vrlo pozitivan, ali istovremeno 
i apstraktan. Tako se smatra da vlasti u BiH, kao 
što je istaknuto, treba da surađuju sa nevladinim
organizacijama prilikom izrade konkretnog plana 
o pitanjima suočavanja s prošlošću. Građani bi se 
u tom smislu za pravnu pomoć obratili prvenstve-
no nevladinim organizacijama, prije nego advo-
katskim komorama ili centrima za pružanje pravne 
pomoći osnovanim  entitetskim zakonom u Re-
publici Srpskoj (RS) i kantonalnim zakonima u jed-
nom broju kantona Federacije BiH. Ispitanici inače 
smatraju da nevladine organizacije na lokalnim 
nivoima mogu voditi proces obnove povjerenja. 
Istovremeno, stvarna saznanja o potencijalima, 
konkretnim programima i dostignućima nevla-
dinih organizacija1  su nepotpuna, pa se vjerovat-
no zbog toga tom mogućnošću građani dovoljno 
ne koriste. 

1  Na primjer, ispitanici nemaju informacije o aktivnostima NVO u pravcu 
prikupljanja dokumenta i svjedočanstava o proteklom ratu u BiH, iako je 
civilno društvo dobar dio svojih aktivnosti upravo posvetio utvrđivanju 
činjenica o počinjenim zločinima.

I SAŽETAK

Izvještaj Suočavanje s prošlošću i pristup pravdi iz 
perspektive javnosti predstavlja sveobuhvatnu 
analizu rezultata ispitivanja javnog mnijenja koje 
je obavljeno širom Bosne i Hercegovine tokom 
januara i februara 2010. godine. Sam izvještaj  
utvrđuje indikatore na osnovu kojih se mogu 
donijeti zaključci o stavovima javnosti u pogledu 
suočavanja s prošlošću, o mehanizmima tranzi-
cijske pravde, o nivou povjerenja u pravosudne 
institucije, kao i o pravnoj kulturi građana BiH.

1. Suočavanje s prošlošću

Najsnažnija poruka ispitivanja javnog mnije-
nja jest to da nedavna ratna prošlost za većinu 
građana Bosne i Hercegovine (BiH) još uvijek 
predstavlja neodvojivi dio njihove sadašnjosti. 
Opterećenje prošlošću najčešće proizlazi iz ne-
precizne i nepotpune spoznaje o prošlosti, budući 
da većina ispitanika smatra kako činjenice o ratu 
od 1992. do 1995. godine još uvijek nisu dovolj-
no rasvijetljene. Građane dodatno opterećuju 
različita, često oprečna tumačenja istih događaja 
iz vremena rata koji pozitivno doprinose iskazanoj 
volji velike većine da se o tim događajima razgo-
vara. U tom pogledu se, međutim, ne poduzima 
nikakva inicijativa, naročito kada je riječ o dijalogu 
sa pripadnicima drugih naroda. U tom su smislu 
veoma važna očekivanja građana da vlasti u BiH 
„osmisle konkretan plan o pitanjima suočavanja s 
prošlošću i traženja istine o ratnim događajima“, 
i to u suradnji sa ostalim dijelovima društva,
aktivnim u procesu podizanja nivoa svijesti i 
znanja javnosti o počinjenim zločinima, kao što 

Položaj žrtava, kao i odnos institucija vlasti i 
društva u cjelini prema žrtvama, predstavlja 
temelj procesa tranzicijske pravde. Istraživanje je 
pokazalo da u javnosti prevladava uvjerenje da su 
nivo i obim pažnje i podrške koje institucije vlasti 
i društvo u cjelini posvećuju žrtvama, nedovoljni 
i nekoordinirani. Utoliko je razumljiva solidarnost 
koju javnost u ovom istraživanju iskazuje prema 
pravu žrtava da traže naknadu za svoje gubitke i 
patnje proizašle iz ratnih zbivanja. 

Jedan relativno manji broj ispitanika smatra da je 
umjesto naknada potrebno potražiti simbolične 
načine za zadovoljenje žrtava, kao što su javna 
izvinjenja. Jedan od tih načina mogu biti i memo-
rijalni centri i obilježja, koja također imaju funkciju 
kazivanja istine o počinjenom zločinu. Ispitanici 
koji ocjenjuju da su im ratna dešavanja toliko 
važna da ih nikada neće zaboraviti, te da su žrtve 
rata kao grupaciju gotovo svi dijelovi društva
napustili i prema njima pokazuju premalo ra-
zumijevanja i uvažavanja - oni češće od ostalih
smatraju da su do sada izgrađena spomen 
obilježja korisna za proces suočavanja s prošlošću, 
da je njihovu izgradnju potrebno regulirati na 
državnom nivou, te da je važno podići jedinstven 
spomenik posvećen ratu u BiH. 

II UVODNE NAPOMENE

Ministarstvo pravde i Ministarstvo za ljudska 
prava i izbjeglice Vijeća ministara BiH, u sura-
dnji sa Razvojnim programom Ujedinjenih 
nacija u BiH (UNDP BiH) provode projekat
„Pristup pravdi: Suočavanje sa prošlošću i 
izgradnja povjerenje za budućnost“, čiji je cilj 
da utvrdi stanje u domenu pristupa pravdi i 
da procijeni potencijale tranzicijske pravde 
u procesu suočavanja s prošlošću, kako bi se 
podržala izrada održive strategije za tran-
zicijsku pravdu u BiH, čija bi provedba dala 
odlučujući doprinos izgradnji povjerenja 
među građanima BiH i stabilnom zajedničkom 
životu u budućnosti. 

Ovaj inicijativa nadovezuje se na raniji
projekat usmjeren na podršku domaćim
kapacitetima u procesu tranzicijske pravde 
u BiH, koji su zajednički provodili Ministar-
stvo pravde i Ministarstvo za ljudska prava i
izbjeglice Vijeća ministara BiH sa UNDP BiH u 
periodu od 2007. do 2009. godine.

Izvještaj Suočavanje s prošlošću i pristup pravdi iz 
perspektive javnosti predstavlja sveobuhvatnu 
analizu rezultata ispitivanja javnog mnijenja koje 
je obavljeno širom Bosne i Hercegovine tokom 
januara i februara 2010. godine, u organizaciji 
agencije PrismResearch iz Sarajeva. Jedan od 
inicijalnih rezultata istraživanja i izvještaja jest 
utvrđivanje stepena informiranosti i očekivanja 
građana BiH vezano za tranzicijsku pravdu i pris-
tup pravdi. Ovo istraživanje predstavlja jedan od 
pokazatelja koji bi, tokom izrade strategije za tran-
zicijsku pravdu u BiH, Ekspertnoj radnoj grupi za iz-
radu Strategije tranzicijske pravde u Bosni i Hercego-
vini Vijeća ministara BiH pomogao da se fokusira 
na neposredne potrebe žrtava i javnosti, čime se 
olakšava realizacija komponente pristupa pravdi. 

Izvještaj također sadrži detaljan prikaz istraživanja, 
registar pitanja i pregled odgovora sa tabelama i 

2. Pristup pravdi

Nepovjerenje prema pravosuđu u Bosni i Her-
cegovini je konstanta koja se provlači kroz ovaj 
izvještaj. Iako se može tvrditi da je ovo nepovjere-
nje zasnovano na posrednoj percepciji a ne na 
neposrednom iskustvu pojedinaca o radu sudo-
va i tužilaštava, s njim se mora ozbiljno računati 
kao s otežavajućom okolnošću u procedurama 
tranzicijske pravde. Nedovoljna ili površna in-
formiranost i nezainteresiranost za informaciju 
o pravosuđu u najširem smislu, koja je utvrđena 
istraživanjem, govori o nerazvijenoj pravnoj
kulturi i svijesti građana o pravnim sredstvima i
garancijama za zaštitu individualnih prava. 

I pored nedovoljne opće pravne kulture, građani 
imaju relativno visoko artikuliran osjećaj za od-
govorno postupanja vlasti, prije svega policijskih i 
pravosudnih organa, u predmetima koji uključuju 
delikatne slučajeve seksualnog nasilja i nasilja u 
porodici.  U vezi s tim, velika većina pridaje važnost 
jednakosti spolova među uposlenima u ovim
organima, kao i njihovoj adekvatnoj obučenosti 
za profesionalno izvršavanje zadataka. 

Mogućnost korištenja različitih oblika besplatne 
pravne pomoći predviđenih zakonskim propisi-
ma, izaziva veliku pažnju kod građana. To je sasvim 
razumljivo kako zbog relativno visokih troškova 
sudskog postupka, tako i zbog općenito teške 
materijalne situacije stanovništva. Ovdje posebno 
dolazi do izražaja povjerenje koje građani iskazuju 
prema nevladinim organizacijama, kao njihovom 
mogućem zastupniku u sudskom postupku.  Ovo 
predstavlja izazov za nevladine organizacije, kao 
i podsticaj advokatskim komorama da se uključe 
u programe nevladinog sektora za osiguranje
besplatne pravne pomoći. Što se tiče zakonskog 
reguliranja ove oblasti, u javnosti se očekuje da
zakon osigura pravo na određeni minimum 
pomoći koji bi bio zasnovan na principu
jednakosti za sve.  

grafikonima.  Uz zbirne ili uporedne rezultate data 
je i konceptualna analiza stavova ispitanika.

Sveobuhvatan i inovativan pristup uspostav-
ljanju principa vladavine prava i osiguranja prava 
čovjeka u društvenoj zajednici koja se nalazi u 
procesu političke i ekonomske tranzicije, oslanja 
se, prije svega, na povjerenje javnosti u institucije, 
te otvorenost i pristupačnost pravosuđa i uprave 
svim pravnim subjektima. Konzistentni pravni pro-
pisi, transparentnost sudskog postupka i dostupni 
pravni lijekovi trebaju doprinijeti oživotvorenju 
maksime da je „glavna uloga prava učiniti život 
predvidivim“. Ovome treba dodati vansud-
ske mehanizme i druge tehnike za suočavanje s 
prošlošću koje trebaju osigurati dugoročnu sa-
tisfakciju žrtvama sukoba i izgradnju povjerenja, 
koje će olakšati suživot različitih nacionalnih gru-
pacija, bilo u širem regionu ili u državnoj zajed-
nici. U svakom slučaju, ovi vidovi tranzicije čine 
suvremeni fenomen tranzicijske pravde, bilo da 
je riječ o formalnoj „sudskoj pravdi“ ili o vansud-
skim mehanizmima, kao što su mehanizmi za 
istraživanje činjenica i istine, programi materijal-
nih i simboličnih reparacija ili programi provjere 
profesionalnog kapaciteta i moralnog integriteta 
osoba koje rade u javnoj administraciji.   

U ovom procesu uloga i odgovornost državnih 
organa je primarna. Institucije vlasti imaju 
ustavnu i zakonsku obavezu da svim građanima 
osiguraju jednaku, pravednu i efikasnu pravnu 
zaštitu u skladu s međunarodnim obavezama. 
Međutim, tranzicijska pravda bila bi nedostižna 
bez aktivne uloge civilnog društva na svim nivo-
ima. Jedino ovakav holistički pristup (zajedničke 
ili koordinirane inicijative institucija vlasti i orga-
nizacija civilnog društva) čini proces tranzicijske 
pravde otvorenim za sve zainteresirane grupe i 
pojedince, omogućava interakciju i djelotvornost 
svih aktivnosti koje će biti zastupljene unutar tog 
holističkog pristupa. 

S druge strane, saznanja o ustavnopravnom 
okviru, relevantnim pravnim propisima, kao i 
stručnim mogućnostima, profesionalnom kredi-
bilitetu i transparentnosti državnih institucija na 

svim nivoima vlasti (pristup pravdi) - predstav-
ljaju osnovu za ocjenu povjerenja javnosti u, prije 
svega, pravosudne organe, ali i druge institucije, 
čime se obezbjeđuje pravna sigurnost, vladavina 
prava i poštivanje ljudskih prava.  

Prije detaljnog prezentiranja rezultata i analize 
istraživanja javnog mnijenja, u uvodnim napo-
menama izložene su glavne komponente
pristupa pravdi i tranzicijske pravde. 

1. Pristup pravdi 

Bosna i Hercegovina je u procesu reforme zako-
nodavstva i pravosuđa dostigla nivo na kojem su 
u domaće institucije i pravni poredak uključeni 
suvremeni demokratski principi i pravni standardi 
sa posebnim naglaskom na Evropsku konven-
ciju o osnovnim pravima i slobodama čovjeka. 
Donošenje novih, prije svega procesnih zakona 
u krivičnoj oblasti i temeljita reforma pravosuđa, 
stvaraju uslove za postepeno uklanjanje mita ko-
jeg građani na ovim prostorima imaju o pravu i 
pravosuđu kao zatvorenom sistemu političkih 
manipulacija i utjecaja. Na ovim osnovama, uz 
poboljšanje komunikacijskih sposobnosti (out-
reach) sudova i tužilaštava sa zainteresiranom 
javnošću, očekuje se podizanje pravne kulture 
i svijesti o pravdi u široj javnosti. Civilno društvo 
bi u ovakvom okruženju moglo kontinuirano i 
konzistentno učvrstiti svoje mjesto i artikulirati 
potrebe pojedinaca i grupa u zahtjevima za prav-
dom. Dakle, BiH je dostigla tačku na kojoj odnos 
javnosti i pravosudnih institucija može prerasti u 
jedan novi kvalitet i postati obostrano uslovljen. 
S jedne strane, institucije pravnog poretka su, 
barem formalno, odbacile ograničenja koja su ih 
sputavala u njihovoj nezavisnosti i nepristrasnosti 
u obavljanju sudske funkcije. S druge strane, u 
građanskom društvu raste svijest o pristupu prav-
di i tranzicijskoj pravdi kao conditio sine qua non 
za razvoj potencijala Bosne i Hercegovine u miru 
i sigurnosti.  

2. Tranzicijska pravda

Suđenja za kršenja ljudskih prava u prošlosti, ili 
suđenja za ratne zločine, bez obzira na korektno 
vođene sudske postupke, nisu u poziciji (ako se 
posmatraju izolirano od drugih oblika zadovolje-
nja pravde) da otklone ili bitno ublaže sve emo-
cionalne posljedice koje ratovi ostavljaju u 
naslijeđe preživjelima i budućim generacijama. 
Tranzicijska pravda upravo je nastala na saznan-
jima da se pravosuđe ne može samostalno 
boriti sa mnogobrojnim i složenim problemima 
proisteklim iz masovnih i sistematskih kršenja el-
ementarnih ljudskih prava za vrijeme totalitarnih 
i autoritarnih režima ili tokom oružanih sukoba. 
Reakcije pravosuđa, dakle “sudsku pravdu”, trebaju 
pratiti odgovarajući nepravosudni (vansudski) od-
govori.  

Odgovori koje traži „sudska pravda“, zajedno sa 
vansudskim mehanizmima čine fenomen tran-
zicijske pravde. Tranzicijska pravda, u užem smislu, 
jest skup različitih ali srodnih tehnika i postupaka. 
Za potrebe ovog izvještaja dovoljno je navesti 
nekoliko karakterističnih tipova.

•	 Žrtve i društvo prvenstveno insistiraju na 
kažnjavanju osoba koje su odgovorne za 
kršenja ljudskih prava. Uspostavljanjem od-
govornosti zbog tih kršenja država pokazuje 
spremnost da se suoči s učinjenim propus-
tima, kao i odlučnost da sankcionira sve one 
zločine koji su kažnjivi po domaćem zako-
nodavstvu i međunarodnom pravu, kako bi 
preventivno djelovala i spriječila počinjenje 
sličnih djela u budućnosti. Također, spremnost 
i odlučnost države da procesuira sve odgovor-
ne za posljedicu ima i vraćanje dostojanstva 
žrtvama, kao i stvaranje uvjerenja društva da 
država funkcionira i da je sposobna garantirati 
zaštitu ljudskih prava svim svojim građanima. 

•	 Međutim, žrtve i javnost su svjesni da mnoge 
potrebne odgovore ne mogu dobiti u sud-
skom postupku: na primjer, pitanje zašto je 
bilo dozvoljeno da se nešto dogodi može biti 
podjednako važno kao i precizno objašnjenje 

Ogroman broj žrtava rata u BiH, kao i šira javnost, 
očekuju da će u sudskim procesima koji se odvi-
jaju pred Haškim tribunalom i pred vijećima za 
ratne zločine nacionalnih sudova u regionu, ost-
variti ličnu satisfakciju i priznanje za svoje patnje. 
Može se sa sigurnošću reći da je Haški tribunal 
obavio historijsku ulogu, kako u procesima koje 
je vodio i koji se još uvijek vode, tako i u kreiranju 
brojnih pravila na čijim osnovama reformirano 
krivično zakonodavstvo u BiH i osnovan Sud BiH. 
Vijeće za ratne zločine ovoga suda za nepunih je 
7 godina ostvarilo veoma bogatu sudsku praksu i 
uspostavilo svoj integritet. 

Istovremeno, stepen satisfakcije koju pruža “sud-
ska pravda” znatno je ispod očekivanja žrtava na 
cijelom prostoru Bosne i Hercegovine. Gotovo 
sve nevladine organizacije, a posebno udruženja 
žrtava širom zemlje, izražavaju svoje razočarenje 
ishodom sudskih procesa i tvrde da potrebe 
žrtava nisu u dovoljnoj mjeri zadovoljene kroz 
formalne sudske postupke. Na širem društvenom 
i političkom planu, suđenja za ratne zločine nisu 
vidno doprinijela pokretanju procesa norma-
lizacije odnosa među različitim etničkim grupama. 
To se može ilustrirati povremenim reakcijama 
medija na presude donesene u predmetima 
vođenim protiv lica optuženih za ratne zločine, 
koje su (reakcije) obojene senzacionalizmom i 
općenito oštrom kritikom  sudske odluke. 

Upravo iz tih razloga potrebno je osigurati ade-
kvatno informiranje građana o svim aspekti-
ma sudskog postupka, o sudskim procedura-
ma i o ulozi glavnih aktera sudskog postupka. 
Posmatrajući širi kontekst, potrebno je osigurati 
informiranje građana o ustavnopravnom okviru, 
o relevantnim pravnim propisima i pravima, te 
o obavezama građana koje proističu iz tih pro-
pisa. Na kraju, potrebno je osigurati informiranje 
građana o profesionalnom kredibilitetu i trans-
parentnosti državnih institucija na svim nivoima, 
s ciljem profesionalizacije institucija i stvoranja 
uvjerenja o jednakom pristupu pravdi, čime bi se 
stekli uslovi da institucije vlasti ostvare integritet 
i postanu pravi javni servis građana u koje će oni 
imati povjerenje.

šta se dogodilo. Širi kontekst događaja također 
traži odgovor, sve do pitanja da li se moglo i 
ko je mogao ili trebao učiniti da se zločin 
spriječi. Bitan elemenat u procesu suočavanja 
s prošlošću jest mogućnost da žrtva ispriča 
svoju priču o tome šta se dogodilo i javno 
saopšti svoju traumu. Također je za žrtve često 
važno da svoje priče ispričaju onima koji su ih 
povrijedili, onom dijelu etničke grupacije za 
koju smatraju da se prećutno solidairala sa 
ratnim zločincima, tj. političkim opcijama koje 
smatraju inspiratorom zločina, nadajući se da 
će kod njih ili kod društva u cjelini izazvati ra-
zumijevanje za posljedice njihovih postupaka. 

•	 Jedan od mehanizama za suočavanja žrtava 
i počinilaca, kao i cjelokupnog društva sa 
prošlošću, jesu komisije za istinu koje u po-
jedinim dijelovima svijeta iza sebe već imaju 
bogatu praksu. U pravilu, ovdje se radi o 
privremenim, vansudskim i instituciona-
liziranim tijelima koja utvrđuju činjenice i is-
tinu o događajima u prošlosti i koja se bave 
utvrđivanjem obrasca zločina. Komisije 
obično završavaju svoje aktivnosti sveobuh-
vatnim izvještajem, kao i odgovarajućim pre-
porukama prvenstveno za mjere u oblasti 
kompenzacija, tj. reparacija u širem smislu, 
i institucionalnih reformi. Ova tijela (npr. 
komisije za istinu), za razliku od pravosud-
nih institucija, posebnu pažnju poklanjaju 
žrtvama, što konkretno znači da: 1) komisije 
za istinu uzimaju izjave od velikog broja žrtava 
kako bi na osnovu tako dobijenih informaci-
ja, kao i druge materijalne građe, došle do 
saznanja o predmetu istraživanja, 2) komisije 
za istinu omogućavaju javna slušanja žrtava 
s ciljem da se spriječe manipulacije i stvori 
suosjećanje javnosti prema žrtvama, kao i ra-
zumijevanje šire javnosti za potrebe žrtava, 3) 
komisije za istinu utvrđuju kredibilan i objek-
tivan poimeničan popis stradalih, 4) komisije 
za istinu neposredno utječu na poboljšanje 
socio-ekonomskog položaja žrtava kroz pre-
poruke u pravcu dodjeljivanja materijalnih i 
simboličkih naknada žrtvama zbog stradanja 
u prošlosti. 

•	 Obeštećenje koje dolazi od počinioca zločina 
tradicionalno se shvata kao kompenzacija 
za stvarne gubitke, ali se pokazalo da ova 
vrsta kompenzacije može predstavljati i vid 
simboličnog priznanja za nanesenu patnju. 
Javno izvinjenje, nakon rata, također može ići 
u prilog potrebi žrtava da im se simbolično 
i iskreno da do znanja kako “druga strana” 
njihovu patnju razumije i priznaje. Iskustva 
tranzicijske pravde u raznim društvima rezul-
tirala su brojnim odgovarajućim tehnikama 
obeštećenja, čiji je cilj simbolično uvažavanje 
socio-kulturnih, historijskih  i političkih okol-
nosti u nastojanju da se žrtvama restituira ba-
rem dio ratom uništenog dostojanstva. Osim 
obeštećenja, prisutni su različiti oblici psiho-
fizičke zaštite i pomoći, osiguravanje uslova 
za fizički i održivi povratak svih raseljenih, kao 
i različite simboličke aktivnosti, poput javnih 
izvinjenja, izgradnje memorijalnih centara i 
obilježja, izmjena školskih programa i druge 
aktivnosti.

•	 Odgovarajuće institucionalne reforme treba 
da prate prethodno navedene zahtjeve i 
očekivanja. One bi uključivale mjere tehničke 
i obrazovne pomoći pravnom sistemu kako bi 
se osposobio za podršku tranzicijskoj pravdi. 
Naime, ključno povjerenje žrtava rata u pra-
vosudne i druge institucije, poput službi si-
gurnosti, odnosi se na visoku profesionalnost 
i nepristrasnost državnih organa. Prema tome, 
institucije vlasti, kao i svi uposleni u pravosuđu, 
u službama sigurnosti i u organima uprave, 
moraju imati moralni i profesionalni integritet 
bez ikakvih mrlja prošlosti. Postkonfliktna i 
postautoritarna društva izgradila su različite 
metode i tehnike za postizanje ovog cilja, koje 
se ogledaju, prije svega, u provjeri profesio-
nalnog kapaciteta i moralnog integriteta oso-
ba zaposlenih u institucijama vlasti. Oprav-
danost ovih postupaka vidi se i iz stava većine 
ispitanika ovog istraživanja da licima za koja 
se utvrdi da su odgovorna za ratne zločine, 
treba zabraniti vršenje javnih funkcija. 

U svakom slučaju treba naglasiti da ne postoji je-
dinstven „recept“ za tranzicijsku pravdu. Iskustvo 
je svakoga društva specifično, pa su i potrebe za 
artikuliranjem toga iskustva i za prevazilaženjem 
trauma specifične i često višeslojne. Jedan od 
načina da se shvati sva kompleksnost problema 
suočavanja sa prošlošću leži u inkluzivnom pris-
tupu svih segmenata društva (institucija vlasti i 
civilnog društva) kako bi se osigurala djelotvor-
nost svih aktivnosti unutar koncepta tranzicijske 
pravde. 

* * * * *

Na kraju uvodnoga dijela može se konstatirati da 
ovo istraživanje dolazi u pravo vrijeme za Bosnu 
i Hercegovinu jer je zaokružen najznačajniji seg-
ment procesa reforme pravosuđa i relevantnih za-
kona. Drugi  argument za aktuelnost istraživanja 
jest u već započetoj postepenoj primjeni saznanja 
i tehnika tranzicijske pravde u razgovorima o pro-
teklom ratu. Treći je argument, konačno, u poras-
tu svijesti o neophodnosti da se narodi BiH suoče 
s nedavnom prošlošću. U tome je i najveći izazov 
ove zajedničke inicijative Ministarstva pravde, 
Ministarstva za ljudska prava i izbjeglice BiH i UNDP 
BiH, jer se njime suočavanje s prošlošću stavlja u 
kontekst potrebe prevazilaženja nepovjerenja, 
kao osnove suživota svih naroda u BiH u uslovima 
mira i sigurnosti.

REZULTATI I ANALIZE ISTRAŽIVANJA

Izvještaj Suočavanje s prošlošću i pristup pravdi iz 
perspektive javnosti predstavlja sveobuhvatnu 
analizu rezultata ispitivanja javnog mnijenja koje 
je obavljeno širom Bosne i Hercegovine, od 25. 
januara do 5. februara 2010. godine, u organizaciji 
agencije PrismResearch iz Sarajeva. Istraživanje je 
metodom ankete uključilo 1600 građana Bosne i 
Hercegovine starijih od 18 godina, uz proporcio-
nalnu zastupljenost svih regiona u BiH, što ga čini 
reprezentativnim. Ispitivanje javnog mnijenja (an-
ketiranje) provedeno je u 58 općina iz svih 10 kan-
tona Federacije Bosne i Hercegovine i u 5 regiona  
Republike Srpske (banjalučki, dobojski, bijeljinski, 
paljanski i trebinjski region), kao i u Brčko Distrik-
tu. Upitnik za anketiranje sastoji se iz 38 pitanja 
kojima je obuhvaćeno 11 socio-demografskih in-
dikatora (kategorija ispitanika). U toku anketiranja 
anketari nisu imali većih problema sa spremnošću 
stanovništva da učestvuje u ispitivanju javnog 
mnijenja, tako da je osiguran visok stepen surad-
nje ispitivača i ispitanika.  

U nastavku su predstavljeni rezultati ankete.

I SUOČAVANJE S PROŠLOŠĆU

1. Koliki je utjecaj rata na svakodnevni život 
u BiH?

Za veliku većinu građana Bosne i Hercegovine 
događaji iz perioda oružanog sukoba, od 1992. do 
1995. godine, sastavni su dio njihove sadašnjosti. 
Očigledna je korelacija između odgovora na pi-
tanja o „važnosti onoga što se dogodilo“ i da li 
su „utvrđene relevantne činjenice“. Opterećenost 
prošlošću najčešće proizlazi iz neprecizne i nepot-
pune spoznaje o prošlosti, budući da većina ispi-
tanika smatra kako činjenice o ratu (1992-1995) 
još uvijek u dobroj mjeri nisu utvrđene.  

Ovaj nalaz ankete zadire u suštinu filozofije tran-
zicijske pravde, čiji je jedan od postulata objektiv-
na i kredibilna informacija o činjenicama. Pokaza-

lo se da u svim ratovima žrtve uporno pokušavaju 
da dođu do odgovora na pitanja koja su u vezi s 
konkretnim zločinom ili sa sukobom uopće. Osim 
pitanja i preciznog objašnjenja šta se dogodilo 
(utvrđivanje činjenica), u BiH je važan i odgovor 
na pitanje zašto se nešto dogodilo (utvrđivanje 
uzroka). Puna spoznaja o činjenicama iz prošlosti, 
za pojedinca ili grupu, preduslov je da se prošlost 
racionalizira i stavi tačka na stalno samopropiti-
vanje o nerazjašnjenim činjenicama i okolnostima 
zločina ili gubitka.

Veći broj ispitanika (72%) navodi da im je lično „jako 
važno“ ili „važno“ ono što se dogodilo od 1992. do 
1995. godine u BiH. Oko 50% ispitanika bošnjačke 
nacionalnosti tvrde da im je to razdoblje njihove 
prošlosti „jako važno“, dok je taj procenat kod ispi-
tanika hrvatske, odnosno srpske nacionalnosti 
upola manji. Razlog tome može biti činjenica da, 
kako se to za Bošnjake često ističe, opterećenost 
prošlošću ima razmjere „nacionalne tragedije“ 
zbog posljedica zločina u Srebrenici i drugim 
mjestima. Uočljiva su odstupanja i u kategoriji 
ispitanika prema nivou formalnog obrazovanja. 
Obrazovaniji ispitanici, posebno oni sa diplomom 
više i visoke škole, manje su okrenuti prošlosti. To 
se može razumjeti jer se, u pravilu, radi o popu-
laciji koja je vjerovatno zaposlena, bolje situirana 
i okrenuta radnoj svakodnevnici, problemima i 
profesionalnim ambicijama. S druge strane, oso-
be nižeg obrazovanja često su (ne samo u BiH) u 
periodu poslijeratne ekonomske tranzicije i ak-
tuelne krize u nepovoljnijem položaju u pogledu 
zapošljavanja i nalaženja odgovarajućih radnih 
mjesta. Zbog toga je moguće da njihov inten-
zivniji doživljaj prošlosti proizlazi iz stepena nji-
hovog stradanja, ali i nezadovoljstva sadašnjim 
položajem u odnosu na uslove života ove popu-
lacije u prijeratnom periodu. U vezi s tim je goto-
vo ujednačen stav stanovnika gradskih i ruralnih 
sredina, što vjerovatno proizlazi iz činjenice da su 
tokom oružanog sukoba stradala i sela i gradovi 
(pogledati tabelu broj 1).

U odgovoru na pitanje Mislite li da su utvrđene 
relevantne činjenice o ratnim događajima u BiH? - 
ispitanici iz RS-a i srpske nacionalnosti bitno se 
drugačije izjašnjavaju u odnosu na ispitanike iz 
FBiH, Brčko Distrikta i druga dva naroda. Naime, 
svega oko 15% građana iz RS-a i srpske nacional-
nosti smatra da su utvrđene činjenice o ratnim 

događajima (pogledati tabelu broj 2). Pretpostav-
ljeni razlog takvih odgovora je dominantan 
stav pripadnika ove zajednice da informacije o 
stradanjima Srba, u odnosu na stradanje Bošnjaka, 
nisu dovoljno poznate, ni u BiH, ni u regionu niti u 
međunarodnoj zajednici. 

Zanimljivo je, također, da tek oko 15% ispitanika iz 
zajednice raseljenih smatraju da je istina utvrđena 
(pogledati grafik broj 2). Drugim riječima, domi-
nantna većina onih koji su još uvijek raseljeni, 
smatra da činjenice o tome šta se njima dogodilo, 
koji su razlozi doveli do toga da oni napuste svoja 
prijeratna prebivališta, zašto se oni u njih još
uvijek nisu vratili - nisu utvrđene. 

2. Dijalog među zajednicama u BiH

Općenito, javni dijalog je veoma važan element u 
kontekstu tranzicijske pravde, jer se pokazalo da 
je u procesu ublažavanja, odnosno prevazilaženja 
traume izazvane ratnim zločinom, bitno žrtvama 
pružiti priliku i stvoriti im povoljne okolnosti, a 
ostalima omogućiti da ispričaju svoju priču o 
tome šta se dogodilo u prošlosti. Često je up-
ravo žrtvama važno da svoje iskustvo i viđenje 
događaja ispričaju onima koji su ih povrijedili, 
direktno ili indirektno, u nadi da će ih navesti da 
shvate posljedice svojih postupaka. Iako žrtve 
vjerovatno neće imati tu priliku da počiniocima 
objasne koje su posljedice njihovih postupaka, 
one će nastojati da svoje patnje ispričaju pripad-
nicima zajednice iz koje počinioci dolaze, ili onom 
dijelu te etničke grupacije za koju smatraju da 
se prećutno solidairala sa ratnim zločincima, tj. 
političkim opcijama koje smatraju inspiratorom 
zločina. Na kraju, oni će od vladajuće političke 
elite tražiti određene aktivnosti u pravcu saniranja 
posljedica zločina (procesuiranje ratnih zločina, 
reparacije, pristup informacijama i arhivama 
radi saznavanja činjenica i istine, reforme insti-
tucija, prvenstveno ispitivanjem profesionalnog

kapaciteta i moralnog integriteta osoba koje rade 
u javnoj administraciji, te druge aktivnosti).

Odgovarajući na pitanje Koja od navedenih izjava 
najbolje opisuje Vaše mišljenje o trenutnom nivou 
javnog dijaloga o osjetljivim pitanjima iz rata u BiH? 
- zanemarljiv se broj ispitanika opredijelio za od-
govor da “gotovo svi“ žele o ratu razgovarati sa 
pripadnicima drugih naroda, dok je nešto manje 
od trećine ispitanika odgovorilo da to želi “većina“. 
2 Međutim, najveći procenat ispitanika iz svih kat-
egorija opredijelio se za odgovor da većina ljudi 
zapravo ne želi o ratu razgovarati sa pripadnicima 
drugih naroda. Indikativan je odgovor ispitanika 
iz Brčko Distrikta, gdje čak 57% ispitanika smatra 
kako trenutni nivo dijaloga o osjetljivim pitan-
jima iz rata u BiH odražava sliku da „gotovo niko“ 
ne želi takve razgovore. Ovakvi odgovori sugeri-
raju sumornu percepciju većine građana da je 
svaki razgovor i pokušaj da se utvrdi jedinstveno 
tumačenje ratnih događanja i nedavne prošlosti, 
kontraproduktivan i da otvara „stare rane“
(pogledati tabelu broj 3). 

2  Interesantno je primijetiti da se najobrazovaniji dio populacije u čak 
37% slučajeva izjašnjava da ovakve rasprave želi većina ljudi. 
O ovome više u nastavku teksta.

0000

1716



Ohrabrujući su, međutim, odgovori na slično
pitanje, ali svedeno na individualnu ravan ispi-
tanika. Naime, na pitanje Kako biste opisali Vašu 
spremnost da o proteklom ratu u BiH razgovarate 
sa pripadnicima drugih naroda? - oko dvije trećine 
ispitanih izražava spremnost za takve razgovore. 

Ovdje je nešto izraženija razlika po spolovima, jer 
muškarci u 31,5% odgovora iskazuju potpunu 
spremnost za razgovor sa pripadnicima drugih 
naroda, dok je kod žena taj procenat 25,9%
(pogledati tabelu broj 4).

Naime, na upit Koliko često Vi lično pokrećete 
rasprave o proteklom ratu u BiH sa pripadnicima 
drugih naroda? - gotovo zanemarljiv procenat 
ispitanika opredijelio se za odgovor „u svakoj prili-
ci“, a tek oko jedne desetine ispitanika iz svih kat-
egorija opredijelilo se za odgovor „prilično često“. 

Ovo upućuje na zaključak da ispitanici oprezno 
ulaze u otvorene rasprave o ratu sa sugovorni-
cima iz drugih naroda, jer pretpostavljaju da će 
na taj način stvoriti neprijatnu situaciju i ugroziti 
postignuti nivo obnovljenog povjerenja ili dovesti 
u sumnju vlastita ukorijenjena ubjeđenja.

Kao što je istaknuto, ovi afirmativni nalazi pred-
stavljaju ohrabrenje i poticaj za dijalog među 
pripadnicima svih naroda u BiH o aspektima rata 
uopće. Međutim, treba biti svjestan i rizika koji tak-
va „suočenja“ mogu nositi sa sobom. Dosadašnja 
iskustva iz sličnih razgovora (kao što su različite 
konferencije civilnog društva ili međunarodnih 
organizacija) pokazuju da se takvi forumi često 

pretvaraju u emotivna ubjeđivanja ili oštre po-
lemike o činjenicama i kontekstu rata, što često 
još više potencira razlike o „najmanje tri različita 
tumačenja ratnih događaja“. Upravo jedan od 
pokazatelja ovog stava može biti i odgovor na 
sljedeće pitanje.

Ipak, velika većina ispitanika shvata važnost di-
jaloga o prošlosti u interesu stabilnije budućnosti. 
Vidljivo je to iz odgovora na pitanje  U kojoj 
mjeri se slažete ili ne slažete sa slijedećom izjavom: 
„Trebamo razgovarati o svim aspektima rata u 
BiH kako bismo prevazišli sadašnju situaciju u ko-

joj imamo najmanje tri različita tumačenja ratnih 
događaja.”? gdje se čak više od 80% ispitanika 
izjašnjava pozitivno o potrebi razgovora o svim 
aspektima rata, a u cilju prevazilaženja situacije u 
kojoj imamo najmanje tri različite interpretacije 
ratnih događaja (pogledati tabelu broj 6).

Uz svu delikatnost ovog procesa, treba podvući 
da je potreba za dijalogom koju iskazuju ispi-
tanici, veoma vrijedan nalaz ovoga istraživanja. 
Ta potreba i spremnost, bez obzira na motiv, ve-
liki je kapital za proces tranzicijske pravde i može 
predstavljati nezamjenljiv katalizator suočavanja s 
prošlošću. 

3. Koja je uloga vlasti u BiH u procesima 
suočavanja s prošlošću?

Većina ispitanika izjašnjava se u prilog jednog in-
stitucionaliziranog mehanizma koji bi ponudio 
odgovarajući okvir i ambijent za suočavanje s 
prošlošću (pogledati tabelu broj 7). 

U tom pogledu veoma je zanimljivo i ohrabrujuće 
da najveći broj ispitanika u procesu suočavanja s 
prošlošću stavlja državne organe u istu ravan „s 
nevladinim organizacijama i akademskom
zajednicom“.  

U odgovoru na pitanje U kojoj mjeri se slažete ili ne 

slažete sa sljedećom izjavom Vlasti u BiH bi trebale 
osmisliti konkretan plan o pitanjima suočavanja s 
prošlošću i traženja istine o ratnim događajima? - svi 
ispitanici u ogromnoj većini (gotovo 90%) sma-
traju da bi upravo vlasti u BiH trebalo da osmisle 
konkretan plan o pitanjima suočavanja s prošlošću 
i traženja istine o ratnim događajima u BiH.

4. Ciljevi strategije za tranzicijsku pravdu

Iako bi velika većina (blizu 90%) svih ispitanika 
podržala „konkretan plan o pitanjima suočavanja 
s prošlošću i traženja istine o ratnim događajima“, 
postoje veoma različita mišljenja i ideje o tome 
šta bi trebalo da bude glavni cilj takvog plana ili 
strategije. Ispitanici su još jednom potvrdili da 

imaju najveći interes za uspostavljanje pravde za 
žrtve putem sudskih odluka, kao i za uspostav-
ljanje dijaloga među zajednicama, nakon čega 
slijede odgovori koji se odnose na utvrđivanje is-
tine, naknadu štete, dok je u najmanjem procentu 
odabirana opcija da bi glavni cilj strategije trebao 
biti izgrađivanje sistema provjeravanja javnih 
službenika (pogledati tabelu broj 9).

Total
slaganje

Total
neslaganje

UKUPNO ENTITET I DISTRIKT

FBiH

84,6 %

RS

92,5 % 80,8 %

15,4 % 7,5 % 19,2 %

NACIONALNOST

90,9 %

SRBI

88,4 %

HRVATI

71,9 %

9,1 % 11,6 % 28,1 %

OSTALI

83,5 %

2,0 %

POL

87,8 %

12,2 %

87,3 %

12,7 %

GRAD

83,5 %

12,9 %

SELO

83,0 %

11,0 %

TIP NASELJA

87,6 %

12,4 %

Iz prethodne grupe pitanja mogao bi se izvući 
zaključak da u javnosti postoji izvjesna konfuzija 
u pogledu mehanizama tranzicijske pravde. Osim 
informacije i utvrđivanja činjenica, što je već spo-
menuto, restitucija, kompenzacija i moralna satis-
fakcija za pretrpljena stradanja stoje visoko na listi 
ciljeva tranzicijske pravde. Obeštećenje koje do-
lazi od počinioca zločina (države, odnosno strane 
u sukobu, u čije ime je činjen zločin) veoma je 
važno za žrtve uglavnom zbog njihovih stvarnih 
gubitaka, ali podjednako i radi toga što predstav-
lja simbolično priznanje odgovornosti koje takva 
vrsta obeštećenja podrazumijeva. Međutim, iako 

ne smatraju da provjera javnih zvaničnika treba da 
bude glavni cilj strategije, ispitanici se u ogromnoj 
većini izjašnjavaju da osobama za koje se utvrdi 
da su odgovorne za ratne zločine treba zabra-
niti obavljanje javnih funkcija. (Pogledati tabelu 
broj 10). Gotovo 90% ispitanika smatra da takvim
osobama treba uskratiti mogućnost angažmana u 
javnoj administraciji. Međutim, iz ovoga se može 
zaključiti kako u javnosti postoji percepcija da se 
takve osobe stvarno nalaze na pozicijama javnih 
zvaničnika ili državnih službenika. Prema ovom 
pitanju ne uočavaju se bitne razlike po kategori-
jama ispitanika. 

prostor, prije svega za poricanje činjenica o rat-
nim zločinima, a onda i da se umanji mogućnost 
proizvoljnih interpretacija ratnih događaja.  

Međutim, reakcije na izjavu navedenu u pitanju 
U kojoj mjeri se slažete ili ne slažete sa slijedećom 
izjavom Dokumentacija međunarodnih sudo-
va (kao što su Haški tribunal i Međunarodni sud 
pravde) predstavlja najbolju osnovu za raspravu o 
tome šta se događalo tokom rata u BiH? - veoma 
su podijeljene po etničkoj pripadnosti ispitanika 
(pogledati tabelu broj 11), a u ukupnom zbiru 
ispitanici izražavaju značajnu rezerviranost spram 
međunarodnih sudova. Konkretno, ukupno 
58,2% ispitanika se uglavnom slaže ili se u pot-
punosti slaže da dokumentacija međunarodnih 
sudova predstavlja najbolju osnovu za rasprave 
o tome šta se događalo tokom rata u BiH. Što se 
tiče odgovora prema etničkom kriteriju, 83,4% 
građana bošnjačke nacionalnosti slaže se da je 
Dokumentacija međunarodnih sudova (kao što 

su Haški tribunal i Međunarodni sud pravde) pred-
stavlja najbolju osnovu za rasprave o tome šta se 
događalo tokom rata u BiH, dok se s ovom kon-
statacijom slaže manji procenat građana hrvatske 
(59,4%), a naročito građana srpske nacionalnosti 
(26,5%). Poznato je da od njegovog osnivanja, pa 
sve do prije nekoliko godina, postoji geneza ne-
giranja legitimiteta Haškog tribunala. Pretpostav-
lja se da visoki procenat podrške, na primjer, 
građana bošnjačke nacionalnosti osnovnoj ideji iz 
ovog pitanja vjerovatno proističe iz potencijalnog 
uvjerenja da je aktivnošću ovoga suda postignut 
relativan osjećaj da je pravda ipak zadovoljena3  i 
da su Bošnjaci priznati kao žrtve, dok je presudom 
Međunarodnog suda pravde iz februara 2007.
godine potvrđeno da je u Srebrenici počinjen 
genocid (pogledati tabelu broj 11).

3  Poznato je, međutim, da jedan broj građana BiH, prvenstveno iz 
udruženja žrtava, nije zadovoljan kaznama koje su uslijedile nakon 
utvrđivanja odgovornosti optuženih.

U Bosni i Hercegovini je proveden sveobuhvatan 
proces provjere pripadnika policije i izvršeno 
je reimenovanje sudija i tužilaca na svim nivo-
ima pravosuđa. Međutim, održava se uvjerenje
javnosti da rezultati ovog procesa još uvijek nisu 
u potpunosti zadovoljavajući. Kritike i prigovori 
usmjereni su i prema ostalim državnim orga-
nima, naročito prema uposlenima u općinskim 
službama. Prema izjavama povratnika ili raseljenih 
lica, oni u mjestima odakle su izbjegli i u koja se 
vraćaju još uvijek često sreću osobe odgovorne za 
progone u ratu i ozbiljna kršenja njihovih prava, 
što direktno negativno utječe na reintegraciju.  
 

5. Da li dokumentacija Haškog tribunala i 
Međunarodnog suda pravde predstavlja 
najbolju osnovu za rasprave o tome šta se 
događalo tokom rata u BiH?

Odnos ispitanika prema zaostavštini 
međunarodnih sudova, koja se odnosi na ra-
tove u bivšoj Jugoslaviji, veoma je indikativan za 
proces tranzicijske pravde uopće a posebno za 
eventualni dijalog o bliskoj prošlosti. Haški tribu-
nal, iako je riječ o ad hoc međunarodnom sudu, 
po svojoj suštini i proceduri predstavlja vrhunac 
onoga što je međunarodna zajednica mogla 
ponuditi u smislu objektivnog i nepristrasnog 
utvrđivanja odgovornosti za zločine počinjene u 
ratu. Princip vladavine prava i primjena najviših 
međunarodnih standarda o ljudskim pravima i 
pravičnom suđenju osnovni su postulati ovoga 
tribunala. Stoga se može osnovano pretposta-
viti da bi dokumentacija ovog suda, kao rezultat 
bogate 16-godišnje prakse, pomogla da se suzi 

6. Komisije za istinu

Zabrinjava nivo neinformiranosti ispitanika o radu 
nevladinih organizacije na prikupljanju dokume-
nata i svjedočanstava o proteklom ratu u BiH, tim 
prije što je civilno društvo u najširem smislu, kako 
u BiH tako i u inostranstvu, dobar dio svojih ak-
tivnosti i programa posvetilo ovoj problematici 
(pogledati tabelu broj 12). U zemljama bivše Ju-
goslavije, a posebno u BiH, Hrvatskoj i Srbiji, ob-
javljeni su tomovi knjiga i dokumenata o ratu, na 
univerzitetima je prijavljeno i odbranjeno
desetine magistarskih i doktorskih teza o toj temi, 

stvoren je bogat fond znanja, postoje brojni pro-
jekti nevladinih organizacija u regionu koji se 
bave posljedicama rata, mnoge NVO su imale sta-
tus amicus curiae u Haškom tribunalu, itd. Isto se 
može reći i za nevladine organizacije, te izdavačku 
i akademsku djelatnost u inozemstvu, posebno 
u Zapadnoj Evropi i SAD-u. Ovaj podatak govori 
o potrebi da se nivo informiranja u ovoj oblasti 
podigne na viši nivo i da se široj javnosti približi 
djelatnost civilnog društva.

Konkretno, oko dvije trećine ispitanika nije
informirano („ne baš dovoljno“ i „uopće ne“) o
nevladinim organizacijama koje rade, kako u BiH 
tako i u inostranstvu, na prikupljanju dokumen-
tacije o proteklom ratu (pogledati tabelu broj 
12). Čak se ne mogu istaći izrazitije razlike u tom 
pogledu po kategorijama ispitanika, osim što je 
vidljivo da su oni koji žive u gradskim lokalnim 
zajednicama, informirani bolje od ostalih. Ističe se 

podatak da su građani bošnjačke nacionalnosti 
znatno bolje informirani od ostalih (oko 40%).
To se vjerovatno može pripisati i većem stepenu 
značaja koje događanja iz perioda 1992-1995 
imaju danas za građane bošnjačke nacionalnos-
ti, te stoga i većem stepenu zainteresiranosti za
informacije o organizacijama koje prikupljaju
dokumentaciju i svjedočenja, uključujući i
nevladine organizacije. 

retributivnoj pravdi, tj. sudskom odgovoru na 
zločine koji su se dogodili u prošlosti.5  Sličan stav 
javnosti i udruženja žrtava iz BiH bio je i prema 
inicijativi nevladine organizacije Dayton projekat, 
koja je blisko surađivala s Američkim institutom 
za mir (USIP) i s osam tadašnjih parlamentarnih 
političkih stranaka na uspostavljanju komisije za 
istinu u BiH 2005. godine.6

5  Haški tribunal je u međuvremenu promijenio svoj stav prema formi-
ranju komisije za istinu u BiH i javno podržao osnivanje jednog ovakvog 
tijela. Vidjeti Vodič kroz tranzicijsku pravdu u BiH, UNDP BiH, Sarajevo, 
2009, str. 69.	
6  Navedeno djelo, str. 67-69.	

Ispitanici koji su naveli da znaju šta su to komisi-
je za istinu u velikoj su se većini (skoro 90%)
izjasnili afirmativno o pitanju da li bi trebalo
osnovati komisiju za istinu u BiH, što je u skladu sa 
ranijim istraživanjem i izvještajem UNDP-a, Pravda 
i istina u BiH - iz perspektive javnosti.7  

To bi moglo značiti da se postepeno stvara kritična 
masa za dijalog o cjelishodnosti odgovarajuće 
komisije u BiH i da se postepeno podiže nivo
javne svijesti o potencijalu ovog mehanizma
tranzicijske pravde (pogledati grafik broj 13a).

7  Vidjeti Pravda i istina iz perspektive javnosti, Specijalni izvještaj, UNDP 
BiH, 2005, str. 16-17

Na pitanje Znate li šta su to komisije za istinu, veći 
dio ispitanika (61%) odgovorio je negativno
(pogledati tabelu broj 13). Ovdje je uočljiva slabija 
informiranost žena od muškaraca.4  Ukupni podaci 
iz ovog pitanja ne iznenađuju i stoga što osnivanje 
takve komisije u BiH, i u regionu, nije do sada oz-
biljno pokretano, izuzme li se nekoliko neuspjelih
najava i inicijativa. Činjenica je i da u Bosni i Herce-
govini nikad nije provedena šira debata ili senzi-
bilizacija javnosti o komisijama za istinu. Jedna od 
rijetkih inicijativa koju je, krajem devedesetih go-
dina prošloga vijeka, pokrenula grupa nevladinih 

4  Na pitanje Znate li šta su to komisije za istinu 65,5% žena tj. 56% 
muškaraca je odgovorilo da ne zna. Pogledati tabelu broj 13 u aneksu 
izvještaja. 	

organizacija u BiH, okupljena unutar Udruženja 
građana „Istina i pomirenje“, dočekana je u
javnosti sa skepsom i posebno nepovjerenjem  
udruženja žrtava, ali i Haškog tribunala. Naime, i 
žrtve i Haški tribunal izrazili su bojazan da bi se
osnivanjem takve komisije umanjio značaj ak-
tuelnih i očekivanih suđenja pred Tribunalom. 
Također, zabrinutost su izazivale i nepoznanice 
o tome da li bi takvo tijelo imalo ovlaštenje da 
garantira amnestiju počiniocima, s obzirom na 
činjenicu da žrtve, kako u BiH tako i u drugim
sredinama, prvenstveno insistiraju na

Dvije trećine ispitanika koji znaju šta su to komisi-
je za istinu i koji smatraju da u BiH treba osnovati 
komisiju za istinu, afirmativno su se izjasnili da 
komisija treba biti formirana na državnom nivou 
(pogledati tabelu broj 13b). Međutim, postoje 
značajne razlike u pogledu odgovora ispitanika 
po entitetskoj, odnosno nacionalnoj pripadnosti.
Građani bošnjačke nacionalnosti se u veoma
visokom procentu (više od 83%) izjašnjavaju za 

komisiju na državnom nivou, dok je procenat 
građana srpske nacionalnosti koji bi podržali 
komisiju na državnom nivou, upola manji (tek 
nešto više od 40%). Zanimljiv je podatak da 
građani koji se izjašnjavaju kao „Ostali“ u 100% 
procentu smatraju da bi se komisija za istinu
trebala formirati na nivou BiH.

7. Mogu li NVO voditi proces obnove i 
povjerenja?

Zanimljiva je korelacija između odgovora o nivo-
ima na kojima bi trebalo formirati komisiju za is-
tinu i odgovora na pitanje o tome da li nevladine 
organizacije na lokalnom nivou mogu voditi pro-
ces obnove povjerenja. Ovdje, naime, većina ispi-
tanika daje prednost procesu obnove povjerenja 
na lokalnom nivou, tj. daleko od državnog koji se, 
kao što je rečeno, preferira za komisiju za istinu. 
Etnička slika ispitanika je prilično ujednačena: 
za lokalni nivo se, u potpunosti i uglavnom, 
opredijelilo nešto iznad 70% ispitanika iz svak-
og entiteta (pogledati tabelu broj 14). Tome 
treba dodati podatak da se građani bošnjačke
nacionalnosti izjašnjavaju za ovu opciju u 82,3%

odgovora, građani hrvatske i srpske nacionalnosti 
izjašnjavaju ujednačeno u nešto iznad 60% od-
govora, dok građani iz reda „Ostalih“ svega nešto 
više od 40%. Naravno, mjere izgradnje povjerenja 
zahtijevaju drugačiji pristup i postupke nego što 
je to karakteristično za proces utvrđivanja istine, 
iako oba po pravilu nalaze svoj povoljan ambijent 
u okviru civilnog društva. Na kraju, pretpostavlja se 
da je ispitanicima vrlo značajan lokalni nivo, upra-
vo zbog procesa povratka koji je predstavljen kao 
jedan od ključnih ciljeva Dejtonskog sporazuma 
(aneks VII), te zato što su NVO bile vrlo aktivne na 
povezivanju prethodno međusobno sukobljenih 
zajednica, te su prepoznate kao organizacije koje 
mogu provoditi proces obnove povjerenja na
lokalnim nivoima.
 

8. Spomenici i memorijali

U teoriji i praksi tranzicijske pravde podijeljena su 
mišljenja vezana za ulogu memorijalnih centara i 
obilježja. Po pravilu, takva obilježja se dizajniraju i 
podižu na vidnim mjestima sa ciljem da izazovu 
specifične reakcije, kao što su javno priznavanje 
događaja i njegovu interpretaciju, ljutnju ili tugu, 
intimni osvrt na događaj koji se obilježava, ra-
doznalost ili edukaciju, itd. S jedne strane, postoji 
suglasnost među stručnjacima da memorijalna 
obilježja imaju tendenciju „da se bave sjećanjem 
na prošlost i razdobljima društvenih trauma i da iz 
njih izvuku pouku“, kako bi implicite bili opomena 
i „garancija da se nikad više ne ponove“ događaji 
na koje podsjećaju. Međutim, smatra se da javno 
sjećanje može imati i negativne efekte. Ono može 
izazvati bol, nove oblike traume, ili čak sukobe 
(previše sjećanja, pogotovo ako je predstavljeno 
kroz suprotstavljene verzije prošlosti) može nani-
jeti štetu umjesto da pomogne zajednicama koje 
prolaze kroz proces tranzicije.

Ukupni odgovori na pitanja o spomenicima i 
memorijalima u BiH daju prilično ujednačenu 
sliku o pozitivnom odnosu ispitanika prema 
obilježjima nedavne ratne prošlosti. Tako veći 
dio građana (72%) odgovara da su do sada 
izgrađeni spomenici i memorijali korisni za pro-
cese suočavanja s prošlošću (pogledati tabelu 
broj 15). Što se tiče pristupa po entitetima, ispi-
tanici iz Federacije BiH (skoro 80%) smatraju da 
su do sada izgrađeni memorijali korisni za pro-
ces suočavanja s prošlošću, dok je taj procenat 
u RS oko 67%. Međutim, interesantan je ponovo 
podatak iz Brčko Distrikta gdje je 63% ispitanika 
istaklo da ovakvi spomenici nisu korisni, što se 
može dovesti u vezu s ostalim odgovorima koje 
su davali ispitanici iz Brčko Distrikta povodom 
suočavanja s prošlošću.

Slični rezultati ispitanika dati su i po pitanju
U kojoj mjeri se slažete sa tim da se na nivou BiH 
treba usvojiti zakon koji bi regulirao gradnju spome-
nika i memorijala? - gdje je 75% ispitanika izrazilo 
interes da se pitanje gradnje spomenika regulira 
na državnom nivou. Zanimljivo je da ispitanici 
hrvatske nacionalnosti u manjoj mjeri (tek oko 
50%) od ostalih podržavaju ovakvu inicijativu. 

Ohrabrujući su odgovori ispitanika iz RS (77%), 
odnosno ispitanika srpske nacionalnosti u cjelini 
(70,8%) koji se zalažu za donošenje odgovarajućeg 
zakona na nivou Bosne i Hercegovine, što je pozi-
tivno odstupanje od trenda koji ova grupacija
pokazuje povodom drugih inicijativa na državnom 
nivou (pogledati tabelu broj 16). 

Međutim, značajne razlike se pojavljuju pri anal-
izi pitanja U kojoj mjeri podržavate ideju o izgradnji 
jednog novog, glavnog memorijala/ muzeja rata u 
BiH?. Ideju izgradnje jednog novog memorijala 
ukupno podržava oko 64% ispitanika u BiH8, tj. 

8  Po nacionalnoj pripadnosti, oko 84% Bošnjaka, 58% Hrvata i tek 39% 
Srba podržavaju ovu ideju.

oko 75% iz Federacije BiH i oko 43% iz RS, dok, 
neočekivano - u odnosu na prethodna dva
odgovora - pripadnici Brčko Distrikta ovu ideju 
podržavaju u veoma visokom  procentu (preko 
90%).

koje zatiču u svojim nekadašnjim prebivalištima
veoma indikativne za proces suočavanja s 
prošlošću. Neki povratnici se, naime, vraćaju u
sredine u kojima će predstavljati manjinsku
grupu, pa će se suočiti s interpretacijom prošlosti 
većinskog naroda. 

9. Odnos prema žrtvama

Problematika položaja žrtve i odnosa organa 
vlasti, kao i društva u cjelini, prema ovoj populaciji 
predstavlja temelj procesa tranzicijske pravde. 
Mjera u kojoj žrtve osjećaju da su dobile satisfak-
ciju za svoje patnje i gubitke jeste mjera kojom 
se određuje spremnost šire društvene zajednice 
da se suoči s prošlošću i uspostavi društvenu 
ravnotežu u ovom smislu (pogledati tabelu broj 
18).

Na kraju, treba biti veoma oprezan prema
podacima koji ukazuju da većina građana
smatra da su do sada izgrađeni spomenici korisni 
za proces suočavanja s prošlošću. Ovako poziti-
van odnos prema postojećim spomenicima je 
razumljiv, jer gotovo svi memorijali koji su po-
dignuti širom BiH, za sada, izražavaju jednostran, 
tačnije rečeno „jednonacionalan“ pogled na 

događaj koji obilježavaju. U tom smislu, oni ima-
ju malo zajedničkog s procesom suočavanja sa 
zajedničkom prošlošću svih naroda Bosne i Her-
cegovine. 

Segment odgovora na pitanja o spomenicima 
i memorijalima treba upotpuniti stavovima 
povratnika, jer su njihove reakcije na spomenike 

Najveći broj ispitanika (oko 40% ukupno, a i u goto-
vo svim kategorijama ispitanika) tvrde da su žrtve 
napuštena grupacija od strane svih segmenata 
društva. Čak iako smatraju da im vlasti i druge or-
ganizacije eventualno i posvećuju pažnju, utisak 
je (kod dodatnih 40% ispitanika) da je ta pažnja 
nedovoljna (pogledati tabelu broj 18). Nadalje, 
oko 14% ispitanika smatra da se veliki broj insti-
tucija vlasti i organizacija bavi ovom kategorijom 
društva, ali da njihov rad nije sistematičan ni koor-
diniran. U navedenim stavovima se ne uočavaju 
značajnija odstupanja po kategorijama ispitanika. 

Ovaj rizik potenciraju i određene kontroverze s 
kojima se suđenja za ratne zločine danas susreću 
a koje će u budućnosti sve više dolaziti do izražaja. 
Prije svega, radi se o nezavidnom položaju u kojem 
se nalaze preživjeli žrtava zločina i porodice ubi-
jenih i nestalih u kontekstu sudskih postupaka. Za 
sada su optužena lica u mnogo boljem položaju 
nego većina porodica žrtava i preživjelih, kada 
se radi o osiguranju praktičnih oblika podrške i 
pomoći. Od kada su počela suđenja istaknutijim 
optuženicima pred Tribunalom u Hagu, sve vlade 
u regionu bivše Jugoslavije, uključujući i vlade 

oba entiteta u BiH, uspostavile su posebne meha-
nizme suradnje i pomoći optuženima i njihovim 
porodicama. Ova praksa, što zbog medijskog 
izvještavanja, što zbog često javno izražavane 
službene podrške tim licima, često provocira neg-
ativne reakcije udruženja žrtava.  

S druge strane, žrtve ratnih zločina i njihove po-
rodice ostajale su, kako to istraživanje pokazuje, 
prepuštene same sebi. Uglavnom je izostala ade-
kvatno osmišljena institucionalizirana pomoć, 
bilo financijske, socijalne ili medicinske prirode. 
Umjesto toga, ova brojna populacija prinuđena 
je da se osloni na razne oblike samopomoći te 
na programe nevladinih organizacija koje, osim 
nekoliko izuzetaka, rijetko uspijevaju održati pro-
gramski kontinuitet, uglavnom zbog neredovnog 
priliva financijskih sredstava i drugih donacija. 
Pored toga, populacija žrtava ne mora biti upoz- 
nata sa garancijama koje suvremeni krivični 
postupak pruža optuženima za ratne zločine, kao 
što su pravo na pravično suđenje, zabranu nehu-
manog postupanja, mogućnost izdržavanja ka-
zne po povlaštenom režimu, puštanje iz pritvora 
do početka suđenja i mnoga druga prava reguli-
rana međunarodnim konvencijama. Zbog toga je 
sasvim razumljivo da žrtve sa nevjericom zapažaju 
činjenicu da oni kojima se sudi za najteža kršenja 
međunarodnog prava uživaju sve spomenute 
„beneficije“, poredeći to sa svojom situacijom i 

očekivanjima da im bude pruženo zadovoljenje 
za njihove gubitke i patnje. Pored emocionalnih 
reakcija koje udruženja žrtava povremeno arti-
kuliraju ovakvi dojmovi, bilo da su osnovani ili 
ne, mogu u javnosti izazvati skepticizam prema 
pravosuđu i nevjericu u očekivanu pravdu.  

U pitanju Koja od navedene dvije izjave bolje 
odražava Vaše mišljenje? ponuđene su dvije op-
cije - materijalne naknade i nematerijalni, odnos-
no simbolični oblici zadovoljenja žrtava. Odnos 
ispitanika prema ponuđenim opcijama govori 
u prilog njihovog prava da traže „financijsku na-
knadu od vlasti koje su odgovorne za njihova 
stradanja“. Za ovu opciju izjasnilo se oko dvije 
trećine ispitanika i to relativno ujednačeno po 
kategorijama (pogledati tabelu broj 19). Nešto 
veći procenat odgovora u prilog materijalnom 
obeštećenju daju ispitanici iz ruralnih područja, 
te ispitanici sa završenom osnovnom školom, ra-
seljene osobe i naročito povratnici (gotovo 80%), 
što je očekivano obzirom na njihov, u pravilu, 
slabiji materijalni položaj (pogledati grafik broj 
19). Odstupanja su uočljiva kod stanovnika Dis-
trikta Brčko koji se u značajnijem procentu (41%) 
opredjeljuju za odgovor da ratne patnje ne treba 
mjeriti financijski. Slično odgovaraju i stanovnici 
gradskih područja ili osobe sa visokoškolskim 
diplomama, za koje se pretpostavlja da su boljeg 
socijalnog položaja. 

Iako se relativno mali procenat (oko 20%, 
ujednačeno u oba entiteta) ispitanika opredijelio 
za odgovor da se ratne patnje ne trebaju mjeriti 
financijski već da treba tražiti simbolične naknade 
(javna izvinjenja i sl.), to još uvijek predstavlja 
ohrabrujući podatak. Ako se na tranzicijsku prav-
du gleda s regionalnog aspekta koji prevazilazi 
granice BiH, spremnost da se prihvati simbolična 
gesta priznanja odgovornosti predstavnika druge 
države ili drugog naroda za patnje žrtava govori 
o mogućnosti da im se u javnosti povrati dos-

tojanstvo i pruži satisfakcija u njihovoj intimnoj 
potrebi da im se i od „druge strane“ javno priznaju 
njihove patnje. 

Na kraju, kada je riječ o naknadama ili kompen-
zacijama iz ovog pitanja i odnosu ispitanika 
prema dvjema ponuđenim alternativama, su-
vremena praksa upućuje na potrebu široke in-
terpretacije oblika obeštećenja. Konzervativni 
način obeštećenja žrtve-pojedinca podrazumi-
jeva financijsku komponentu, čiji je cilj restitucija 

materijalnih gubitaka i kompenzacija za tjelesne 
povrede i nehumano postupanje koje je mo-
glo prouzrokovati i mentalnu patnju. Međutim, 
u novije vrijeme razvijen je čitav spektar oblika 
obeštećenja, koji za cilj imaju osigurati viši stepen 
simboličnih socio-kulturnih i političkih mjera. 

9.1 Mogu li se dobiti adekvatne kompenzacije 
putem sudskih odluka?

Određivanje adekvatne kompenzacije je jedno od 
najkontroverznijih pitanja u praksi sudova. Ovaj 
postupak se uglavnom povjerava pravosuđu koje, 
principijelno gledano, stoji iznad politike i odvo-
jeno je od izvršne vlasti na koju će, u krajnjoj liniji, 
uvijek pasti teret osiguranja financijskih kompen-
zacija. Međutim, ispitanici u ovom konkretnom 
slučaju iskazuju veoma ambivalentan odnos
prema sudovima.

Preko polovine ispitanika ne vjeruje da se u 
postupku u sudovima u Bosni i Hercegovini može 
dobiti adekvatna reparacija, tj. kompenzacija za 
žrtve rata, dok više od trećine ispitanika vjeruje da 
su sudske odluke način da se dobije adekvatna 
kompenzacija (pogledati tabelu broj 20). Ovaj 
podatak treba tumačiti u kontekstu odgovora na 
pitanja o pravosuđu iz slijedećeg segmenta (pris-
tup pravdi). Naime, iz tabele koja je vezana uz ovo 
pitanje nije moguće zaključiti da li su ispitanici 
kao stranke imali neposredno iskustvo, pozitivno 
ili negativno, sa sudskim postupkom određivanja 
kompenzacija ili se njihovi odgovori baziraju 
na njihovoj uopćenoj percepciji. Ipak, rezerve
prema funkcioniranju pravosuđa u ovom smislu 
su očigledne. 

Drugo pitanje je sa stanovišta žrtava još značajnije 
i tiče se potrebe jednakog ili drugačijeg tretmana 
ove populacije, u zavisnosti od entiteta u kojem 
žive. Ovdje se većina ispitanika (78%) slaže s op-
cijom da žrtve trebaju imati ista prava bez obzira 
na entitet ili region u kojem žive, dok se 22% ispi-
tanika ne slaže s navedenim (pogledati tabelu 

broj 22). Stanovnici iz RS se češće od ispitanika iz 
Federacije BiH slažu da sve žrtve trebaju imati ista 
prava bez obzira na entitet ili region u kojem žive, 
što vrijedi i za ispitanike srpske nacionalnosti koji 
češće od pripadnika ostalih naroda podržavaju 
istu opciju. 

9.2 Da li žrtve trebaju imati ista prava?

Pitanja Mislite li da sve žrtve rata trebaju imati ista 
prava ili da neke od njih trebaju biti različito tretirane 
od ostalih – na primjer, vojne žrtve nasuprot civilnim 
žrtvama? i U kojoj mjeri se slažete sa tim da sve žrtve 
trebaju imati ista prava bez obzira na entitet ili re-
gion u kojem žive? - ispituju veoma delikatnu dil-
emu o jednakosti žrtava. Prvo pitanje ispitanicima 
nudi dvije kategorije žrtava, vojne i civilne žrtve 
rata – uz dilemu da li ih treba jednako tretirati 
(pogledati tabelu broj 21). Ispitanici su se ovdje u 
velikom broju izjasnili da bi ove kategorije žrtava 
trebalo izjednačiti zbog problema prouzrokovih 
drugačijim zakonskim rješenjima za vojne odnos-
no civilne žrtve rata u BiH.

Naime, entitetskim zakonodavstvom se zbog nji-
hove različite uloge u oružanom sukobu pristu-
pilo favoriziranju vojnih žrtava rata u odnosu na 
civilne. Također, u BiH položaj velikih grupacija 
civilnih žrtava rata, kao što su žrtve torture ili os-
obe sa ratnim traumama (post-traumatski stresni 
poremećaj) nije dovoljno niti precizno zakonom 
reguliran, ili su čak ove grupacije isključene iz 
mogućnosti da uživaju propisana prava.

Na kraju, podatak o respektabilnoj većini ispi-
tanika koji podržavaju stav o jednakom tretmanu 
i jednakim pravima svih žrtava je ohrabrujući
indikator za tranzicijsku pravdu. Iako veoma bolna 
i emotivna, suočavanja i međusobne ispovijesti 
žrtava različitih nacionalnosti ili strana u sukobu 
uspostavljaju jedan zajednički prag za shvatanje 
težine gubitka i mogu dovesti do intimne solidar-
nosti u zajedničkom bolu i patnji. Da li to može 
biti osnova za prihvatanje činjenica o prošlosti os-
taje da se prati u dugoročnom procesu tranzicije.

II PRISTUP PRAVDI

1. Pravosudni sistem

Gotovo ni jedan organ vlasti u državi nije tako 
pouzdan indikator povjerenja javnosti u državne 
institucije kao što je to slučaj sa sudovima. Ne-
zavisnost sudija, nepristrasnost u procesuiranju 
predmeta, efikasnost i općenito ugled sud-
ske vlasti jesu kvaliteti kojima se osigurava
demokratska kontrola ustavnosti i zakonitosti.
Na ovim kriterijima se, u dobroj mjeri, zasniva 
procjena da li je neka država sposobna da pruži 
pravnu sigurnost i zaštitu svojim građanima u 
skladu sa međunarodnim obavezama, a u po-
gledu primjene standarda o ljudskim pravima i
osnovnim slobodama čovjeka. Mogućnost 
građana i pravnih lica da zatraže zaštitu svojih prava 
pred sudom i nivo povjerenja s kojim ulaze u sudski

postupak su osnovni uslovi za procjenu nivoa 
pristupa pravdi u jednom društvu.  

1.1 Povjerenje u pravosudni sistem u BiH

Na prvi pogled, veoma je zabrinjavajuće da go-
tovo zanemarljiv procenat ispitanika „u potpu-
nosti“ izražava vjeru u pravosuđe u BiH. Ovako 
se izjašnjavaju građani bošnjačke nacionalnosti u 
nepunih 15% slučajeva, hrvatske u nešto više od 
8% i građani srpske nacionalnosti u manje od 4% 
slučajeva.9  Odstupanje po entitetima nije upadlji-
vo, dok se u Brčko Distriktu niko nije izjasnio da u 
potpunosti vjeruje u pravosuđe.10  Već na osnovu 
ovako simbolično izraženog povjerenja može se 
zaključiti da je ono ozbiljno narušeno i ukazuje na 
veliku dozu skepse prema pravosuđu (pogledati 
tabelu 23).

9  Pogledati tabelu broj 23 u aneksu izvještaja.
10  Ibid.

Ne treba zaboraviti da taj proces često zavisi i od 
niza vansudskih okolnosti, kao što su ekonom-
ska baza, političko okruženje te tehnički i stručni 
kapaciteti. Međutim, očigledno je da u javnosti 
ne postoji dovoljno razumijevanja za ove okol-
nosti, pa se često očekuje da reorganizacija tek 
započetog procesa može poboljšati stanje. To je 
veoma vidljivo u odgovorima ispitanika na pitanje 
o uspostavljanju Vrhovnog suda BiH. 
 
Naime, većina se ispitanika (80,5%) slaže „u pot-
punosti i donekle“ da BiH treba imati Vrhovni 
sud kao najvišu sudsku instancu u državi, pri 
čemu ovo mišljenje u najvećoj mjeri podržavaju 
stanovnici Federacije BiH (85%). U RS-u i kod ispi-

tanika srpske nacionalnosti, taj procenat je nešto 
niži, ali ni u ovim kategorijama se ne uočava izra-
zito negativan stav prema Vrhovnom sudu. Tako 
se s uspostavljanjem Vrhovnog suda BiH slaže 
preko 68% ispitanika srpske nacionalnosti (pogle-
dati tabelu broj 24). Uopće uzevši, na osnovu od-
govora na pitanje da li bi BiH trebala imati Vrhovni 
sud, može se reći da građani afirmativno ocjen-
juju hipotezu o ujednačavanju sudskog sistema 
u BiH. S druge strane, postavlja se pitanje da li je 
ovako afirmativan rezultat plod poznavanja pret-
postavljene jurisdikcije Vrhovnog suda BiH (koji 
ne postoji), ili se njegovo osnivanje priželjkuje kao 
korekcija generalno izraženog (ili čak kao supsti-
tut) nepovjerenja u pravosuđe BiH.  

S druge strane, mora se imati u vidu činjenica da 
odgovori ispitanika, bar u većini slučajeva, vje-
rovatno ne proizlaze iz njihovog neposrednog 
iskustva kao stranke u postupku pred sudom, 
nego da su zasnovani na općoj javnoj percepciji 
o pravosuđu kao instituciji, odnosno o sudijama, 
tužiocima i advokatima kao osnovnim akterima 
pravosudnog sistema. Poznato je da veoma malo 
građana ima priliku da se suoči sa sudijom i sud-
skim postupkom tokom svog životnog vijeka, 
pa se njihov odnos prema pravosuđu zasniva na 
indirektnoj informaciji i površnim dojmovima. 
Moguće je i da ispitanici svoje nepovjerenje za-
snivaju jednostavno na frustracijama u traženju 
svojih prava „od države“.

Bez obzira na ove pretpostavke, činjenica je 
da građani nemaju povjerenja u pravosuđe. 
To se može objasniti i kratkom historijom 
bosanskohercegovačkog sudstva koje je prošlo 
veoma dug put za neobično kratko vrijeme; od 
totalne devastacije pravosuđa tokom rata, preko 
politički manipuliranog sudstva u poslijeratnim 
godinama, do procesa reforme koji je praktično 
otpočeo tek 2002. godine.11 Izgradnja kredibil-
iteta, stjecanje povjerenja i ugleda je proces koji 
traje najmanje jednu generaciju, pod uslovom da 
se odvija kontinuirano i pravolinijski.

11  Detaljnije o ovome u izvještaju Međunarodne krizne grupe, Rule over 
Law: Obstacles to the Development of an Independent Judiciary in B/H, ICG 
Balkans Report No. 72. O trasiranju strategije reforme pravosuđa u BiH, 
posebno u izvještaju Misije UN u BiH o ocjeni pravosuđa, UN Mission in 
BiH, JSAP Report for the Period  November 1988 to January 1999.

Pretpostavka je da se ovako pozitivan odnos 
prema uspostavljanju Vrhovnog suda BiH zas-
niva više na apstraktnom očekivanju poboljšanja 
stanja u pravosuđu, a manje na saznanjima o ak-
tuelnom pravnom sistemu u BiH. S jedne strane, 
jasno je da postojeći Sud Bosne i Hercegovine, 
kao sud posebne nadležnosti, ne predstavlja 
višu instancu u odnosu na entitetsko pravosuđe, 
odnosno nema apelacionu nadležnost u odnosu 
na odluke vrhovnih sudova entiteta. Šire gledano, 
u BiH postoji i primjenjuje se nekoliko pravnih i 
sudskih poredaka koji se međusobno gotovo 
ne dodiruju – dva entiteta i Brčko Distrikt. Is-
tovremeno, sudska piramida u svakom entitetu 
se završava entitetskim vrhovnim sudom, a u 
Brčko Distriktu Apelacionim sudom Distrikta, kao 
najvišom sudskom instancom. S druge strane, 
potreba ujednačavanja pravnog poretka u zem-
lji u cilju garantiranja pravne jednakosti svih 
građana BiH, te hijerarhijska logika koja je svojst-

vena svakom sudskom sistemu, otvorila je pitanje 
da li bi u Bosni i Hercegovini bio poželjan, moguć 
i koristan Vrhovni sud BiH. Odgovor na ovo pi-
tanje zavisi, prije svega, od konsenzusa političkih 
snaga u državi. 

1.2 Stepen informiranosti o procedurama, za-
konima i pravnoj regulativi

Pitanje U kojoj ste mjeri informirani o sudskim pro-
cedurama, zakonima i pravnoj regulativi u BiH? 
- apstrahira specifičnosti pobrojanih kategorija i 
implicira da su sudska procedura, zakon i pravna 
regulativa jedinstven „paket“ za kojeg se pret-
postavlja da ga ispitanici poznaju u cjelini ili ne. 
Međutim, sasvim je prirodno da jedna osoba 
može biti više informirana o sudskom postupku, 
a da o zakonima ili podzakonskoj regulativi nema 
dovoljno saznanja. Međutim, to se na osnovu 
ovog pitanja ne može raščlaniti, što pokazuje i 

sumarna tabela (pogledati tabelu broj 25). Ono 
što je jasno je da mjera informiranosti bilo koje 
grupacije ispitanika gotovo ne prelazi 50% osim 
kod visoko obrazovanih (58,5%).12 Odstupanja po 
entitetima odgovaraju razlikama u nivou informi-
ranja između ispitanika bošnjačke nacionalnosti 
(48,6% izjavljuje da je informirano), zatim srpske, 
odnosno hrvatske nacionalnosti (38,7%) gdje je 
rezultat izjednačen. Može se pretpostaviti da je 

12  Pogledati tabelu 25 u aneksu izvještaja. 

nivo zainteresiranosti građana bošnjačke nacio-
nalnosti za ovo pitanje značajniji u odnosu na 
druge, zbog toga što su Bošnjaci generalno vrlo 
zainteresirani za sudski odgovor na zločine koji su 
se dogodili u prošlosti i mnogo više od drugih za-
jednica insistiraju na suđenjima za ratne zločine. 
Drastično nizak nivo informiranosti je u Brčko 
Distriktu (14,6%), što je iznenađujuće utoliko 
što Brčko Distrikt ima svega dva suda i relativno
jednostavno i dostupno zakonodavstvo.  

Zbog činjenice da u BiH postoji značajna doza 
nepovjerenja u rad pravosudnih organa, često se 
navodi da je upravo nedostatak informiranosti o 
radu sudova i tužilaštava osnovni razlog uvjerenja 
da „oni ništa ne rade“, pa otuda i nepovjerenje 
u ove institucije. Zato se u ovom pitanju i javila 
potreba za utvrđivanjem vremenskih intervala in-
formiranja, iako se zna da informacije o sudskom 
sistemu, radu sudova i tužilaštava, po svojoj priro-
di nisu tako frekventne, a pogotovo ako se uzme 
u obzir da su eventualne izmjene sudskog siste-
ma u pravilu rijetke. U svakom slučaju, javnost se 
dnevno i sedmično može informirati, primjerice 
o konkretnim slučajevima, predmetima koji su u 
toku i koji se trenutno procesuiraju, dok sistem i 
rad sudskih organa uglavnom ne može biti pred-
met tako učestalog interesiranja građana. Od-
govori o medijima (pogledati tabelu broj 26a), 
te posebno oslonac velike većine ispitanika na 
elektronske medije, tačnije televiziju, prilikom 
informiranja o „pravosudnom sistemu, o radu 
sudova i ureda tužilaštva“ upućuje da se gene-
ralno radi o informiranju o pojedinim suđenjima, 
tj. sudskim procesima, te da se kroz prizmu im-
presija o takvim slučajevima formiraju mišljenja o 
funkcioniranju pravosuđa u cjelini.    

Bez namjere da se daju bilo kakve kvalifikacije o 
medijima, treba upozoriti da je „pokrivanje“ suds-
kih procesa, posebno na televiziji, često svedeno 
na brzu i nedovoljno produbljenu informaciju, 
povremeno obojenu elementima senzacije. Pre-
ma tome, ova grupa odgovora još uvijek ne daje 
pouzdanu sliku o nivou pravne kulture u BiH, ali 
ukazuje na pravac daljnjih istraživanja u ovom 
domenu koji je veoma važan za otvorenost pravde 
prema građanima, i obratno (pristup pravdi). 

Razvijenija pravna kultura u demokratskim 
društvima veoma je utjecajno sredstvo u proces-
ima zakonodavnih reformi i dogradnje pravosud-
nog sistema. Jedino pravno osviješteno društvo 
može predstavljati kontrolni mehanizam državnih 
institucija koje su odgovorne za primjenu ustava i 
funkcioniranje pravnog poretka.   

Poznato je da su promjene u zakonskoj regula-
tivi u Bosni i Hercegovini veoma dinamične, što 
je i razumljivo za zemlju koja se nalazi u procesu 
tranzicije i prilagođavanja evropskim pravnim 
standardima. Upoznavanje s novim zakonima, 
njihovim izmjenama i primjenom u praksi nije 
jednostavan zadatak ni za pravnike, a pogo-

Gledajući odgovore u cjelini, nešto manje od 
trećine ispitanika se povremeno informiraju 
(mjesečno ili manje), nakon čega slijedi četvrtina 
njih koji navode da se uopće ne pokušavaju

informirati, a zatim i petina ispitanika koji navode 
da se pokušavaju informirati na sedmičnoj ili 
dnevnoj osnovi (pogledati tabele 26 i grafik 26a). 

tovo za širu javnost. Upravo zbog ove dinamike, 
potreba javnosti da bude upoznata sa promjen-
ama u zakonskoj regulativi može varirati od ve-
like zainteresiranosti do zasićenja informacijama. 
Zainteresiranost, kako je formulirana u pitanju U 
kojoj mjeri ste zainteresirani da budete informirani 
o promjenama u zakonskoj regulativi u BiH?, pred-
stavlja značajan indikator pravne kulture javnosti, 
o čemu je već bilo riječi. Ovdje se iskazani interes 
može, obzirom na spomenute okolnosti, označiti 

kao visok. Od ukupnog broja ispitanika, interes za 
informaciju o zakonodavstvu iskazuje preko 60% 
građana na nivou oba entiteta, te 50% na nivou 
Distrikta Brčko. Razlika u spolnoj strukturi nije ve-
lika, jer pokazuje oko 9% manju zainteresiranost 
žena u odnosu na muškarce. Ispostavlja se, ipak, 
da je obrazovanje ispitanika bitno za potrebu 
da budu obaviješteni, jer ispitanici sa visokom 
stručnom spremom čine tri četvrtine pozitivnih 
odgovora (pogledati tabelu broj 27 u aneksu).

Za Službeni list kao medij u kojem se objavljuju 
svi pravni propisi zna 60% svih ispitanika.  Najviše 
ih je u Brčko Distriktu (skoro 76%), dok ih je u RS 

65%, a u Federaciji BiH 55% (pogledati tabelu broj 
29). Prema spolnoj strukturi, oko 55% žena i oko 
64% muškaraca zna za postojanje ove publikacije. 

Budući da ovo pitanje nije definiralo zakono-
davnu oblast koja je predmet interesovanja, 
može se pretpostaviti da sve kategorije ispitanika 
nisu zainteresirane za sva područja legislative, 
već upravo za one oblasti koje ih se direktno tiču 
(krivični postupak, parnični postupak, stambena 
regulativa, imovinski zakoni, itd.). Iz tog razloga je 
važno primijetiti nivo interesa za informiranošću 
kod ispitanika koji se smatraju niže obrazovanim, 
socijalno ugroženim ili društveno nemoćnim ka-
tegorijama, kao što su stanovnici ruralnih oblasti, 
osobe sa završenom osnovnom školom ili žene.13  
Kod svih njih, zainteresiranost za odgovore prelazi 
50%. To može biti koristan indikator upravo zbog 
već navedenih informacija da su spomenute 
grupacije - prema datim odgovorima iz ove an-
kete - najzaineresiranije za proces suočavanja 
s prošlošću, za suđenja za ratne zločine kao i za 
pitanje kompenzacija. S obzirom na činjenicu 
da se u BiH praktički konstantno vode inten-
zivne rasprave o izmjenama i dopunama zakona 
koji reguliraju status vojnih i civilnih žrtava rata,
a inicijative za promjene dolaze uglavnom iz

13  Pogledati tabelu 27 u aneksu izvještaja.

spomenutih grupacija, onda ne čudi podatak da 
su ove kategorije vrlo zainteresirane za konkret-
nu zakonsku regulativu i to iz praktičnih razloga, 
nasuprot intelektualne radoznalosti osoba sa 
visokoškolskim diplomama.

1.3 Informiranost o postojanju publikacije u 
kojoj se objavljuju sva pravna akta

Na pitanje U kojoj mjeri se slažete sa slijedećom iz-
javom: Trebalo bi postojati jedno mjesto, na kojem 
bi građani u svakom trenutku mogli dobiti konsoli-
dirane tekstove (sa svim izmjenama i dopunama) 
svih važećih zakona i pravnih propisa u cijeloj BiH?, 
ogromna većina ispitanika, bez značajnih odstu-
panja po kategorijama, dala je očekivan afirma-
tivan odgovor, koji jasno govori o potrebi za in-
formacijom (pogledati tabelu broj 28). Poznato je 
da građani žele da znaju da je neka informacija 
dostupna, iako im možda i neće biti potrebna ili 
je neće često koristiti.

Na pitanje da li im je poznato da je Službeni list 
dostupan na Internetu i da ima svoju internet 
stranicu, pozitivno je odgovorila samo jedna 
trećina ispitanika, što je direktnoj vezi s internet 

kulturom u BiH (tj. mogućnošću i poznavanjem 
korištenja informacionih tehnologija) koja je još 
uvijek na relativno niskom nivou (pogledati ta-
belu broj 30).  

Po definiciji, Službeni list jeste medij (bilo u 
štampanoj ili elektronskoj formi) koji treba da 
zadovolji potrebu za cjelovitom, pouzdanom 
i ažurnom informacijom o svim pravnim ak-
tima. Ova publikacija je pristupačna i zbog toga 
što, kao posebno izdanje, izlazi na gotovo svim
nivoima vlasti u BiH, tj. državnom, entitetskom,
kantonalnom, i na nivou Brčko Distrikta.
Ipak, iz ovih odgovora se ne može zaključiti u
kojoj mjeri se ispitanici stvarno i služe Službenim 
listom (bilo štampanom ili elektronskom
verzijom), ili samo imaju saznanja da ta mogućnost 
postoji.

1.4 Informiranost građana o javnosti suđenja

Jedno od osnovnih načela sudskog postupka je 
javnost suđenja. Svijest o tome u široj javnosti 
Bosne i Hercegovine ispituju pitanja Da li znate 
da kao građanin možete prisustvovati bilo kojem 
suđenju ukoliko je ono otvoreno za javnost? i Da li 
ste ikada prisustvovali suđenju, ne zato što ste morali 
već zato što ste bili zainteresirani za to suđenje?.
U prvom pitanju ispitanici se testiraju na pozn-
avanje mogućnosti prisustvovanja bilo kom 
suđenju, dok se u drugom pitanju pokušava sazna-
ti da li su ispitanici ikada prisustvovali suđenju, ne 
zato što su morali već zato što su bili zainteresirani 
za to suđenje. Od ukupnog broja ispitanika njih 
tek nešto više od polovine zna za mogućnost da 
može prisustvovati bilo kojem suđenju (pogledati 
tabelu broj 31). U Brčko Distriktu informiranost o 
ovome je znatno iznad prosjeka i prelazi 80%.

početka. Prvo istraživanje o spolnoj jednakosti 
uposlenih u sudovima i tužilaštvima uradila je Ne-
zavisna pravosudna komisija (IJC) i uvrstila princip 
o jednakosti kao jedan od ravnopravnih kriterija 
za imenovanje sudija i tužilaca. Visoko sudsko 
i tužilačko vijeće, koje je nadležno za praćenje 
funkcioniranja pravosudnog sistema, tj. rad svih 
sudova i tužilaštava u BiH, te imenovanje sudija 
i tužilaca, uvrstilo je ovaj princip u svoje kriterije 
za rad.

Većina ispitanika (77%) se, u „potpunosti“ i 
„donekle“, slaže da je važno da se u sudovima i 
tužilaštvima teži tome da među uposlenicima 
bude jednak broj žena i muškaraca, (pogle-
dati tabelu broj 33). Odstupanja po entitetima i 
Brčko Distriktu postoje u priličnoj mjeri, tako da 
u Federaciji BiH ovo mišljenje podržava  69,5%, u 
RS 89,3%, a u Brčko Distriktu čak 93% ispitanika. 
Zanimljivo je da se s izjavom iz pitanja slaže 15% 
manje žena nego muškaraca. 

U Distriktu je, također, daleko iznad prosjeka
redovno korištenje ove mogućnosti – naime,
gotovo svaki deseti stanovnik redovno prisus-
tvuje suđenjima na ovaj način. Ovakvi redovni od-
lasci u sudnice bez prijeke nužde pravi su raritet u 
ostatku BiH, i nikada ih ne prakticira više od 80% 
ispitanika (pogledati tabelu broj 32). 

Iako se ova dva pitanja odnose na demokratičnost 
i transparentnost sudskog postupka, treba imati u 
vidu da otvorene sudnice nisu namijenjene maso-
vnim posjetama široke javnosti. Smisao načela 
otvorenosti je da se osigura uvid zainteresiranih 
pojedinaca ili grupa (članovi porodice i prijatelji 
okrivljene ili oštećene strane u konkretnom suds-
kom procesu, predstavnici nevladinih organizaci-

ja, studenti prava i sl). Stoga su i rezultati ovog 
ispitivanja ipak u granicama očekivanog. 

1.5 Treba li u pravosudnim institucijama da 
radi podjednak broj žena i muškaraca?

Pitanje izjednačene spolne strukture zaposlenih 
u sudovima i tužilaštvima je veoma relevantno za 
povjerenje javnosti u pravosuđe, pa u tom smislu 
treba tumačiti i rezultat ispitivanja. Narušena ili 
neadekvatna spolna struktura može uticati na per-
cepciju objektivnosti i nepristrasnosti pravosuđa, 
posebno u delikatnim procesima povodom sek-
sualnih delikata, diskriminacije po polu, nasilja u 
porodici, te ratnih zločina. Ovaj princip je čvrsto 
ugrađen u pravosudne reforme u BiH od samog 

1.6 Da li su uposlenici policije, sudova i 
tužilaštva dovoljno obučeni za profesionalno 
postupanje u delikatnim predmetima?

Pitanje o obučenosti pravosuđa, uključujući i 
policiju, za profesionalno postupanje u delikatnim 
predmetima seksualnog nasilja i nasilja u porodici 
je također veoma važno za formiranje stava ja-
vnosti o povjerenju u organe gonjenja i sud. Ono 

je, također, značajno i s aspekta međunarodnih 
pravnih obaveza koje je BiH preuzela u oblasti 
jednakopravnosti polova i osiguranja zaštite spol-
nog integriteta i poštivanja različitosti, a naročito 
u oblasti sudskog procesuiranja u delikatnim 
predmetima koji mogu generirati diskriminaciju 
po polu.

Afirmativan stav ispitanika po entitetima je rela-
tivno ujednačen. S izjavom iz pitanja U kojoj mjeri 
se slažete sa sljedećom izjavom: Uposlenici policije, 
sudova i tužilaštava u BiH su dovoljno obučeni za 
profesionalno postupanje u delikatnim predmetima 
seksualnog nasilja i nasilja u porodici? - slaže se
ukupno 59,9% svih ispitanika, odnosno 58,6% u 
Federaciji BiH i 63,7% u RS. U Brčko Distriktu zapaža 
se uvjerljivo neslaganje s izjavom da su kadrovi 
obučeni za profesionalno postupanje u delikat-

nim predmetima. Ovdje se preko 70% ispitanika 
„u potpunosti“ i „uglavnom“ ne slaže sa gornjom 
konstatacijom (pogledati tabelu broj 34).
Spomenuto pitanje i odgovori veoma dobro ilus-
triraju stanje u društvu u kojem je broj delikatnih 
predmeta, odnosno prekršaja i krivičnih djela 
motiviranih seksualnim pobudama, u porastu 
i praćen je jakim pritiskom na organe vlasti da 
takve slučajeve tretiraju odgovorno i profesional-
no, sa posebnim osjećajem za dostojanstvo žrtve.  

čak 35,1% u RS-u, a 26,6% u Federaciji BiH. To je 
naročito važno jer trenutna legislativa u BiH koja 
uređuje oblast pravne pomoći na entitetskom (RS) 
i kantonalnom nivou podrazumijeva prvenstveno 
osnivanje posebnih entitetskih, tj. kantonalnih in-
stituta koji bi se bavili pružanjem pravne pomoći, 
te da se pružanjem pravne pomoći mogu baviti 
registrirani advokati u advokatskim komorama. 
NVO su bile vrlo angažirane na komentiranju 
prijedloga zakona na državnom14 , entitetskom 
i kantonalnim nivoima. Isticali su da ovakav leg-

14  Zakon o pravnoj pomoći na državnom nivou još uvijek nije usvojen, 
mada postoji prijedlog zakona.

islativni pristup za pružanje pravne pomoći nije 
adekvatan, jer ne pruža dovoljnu sigurnost da će 
takav jedan institut biti nepristrasan s obzirom da 
funkcionira kao vladina institucija, dok se NVO, 
sa druge strane, isključuju kao subjekt pružanja 
pravne pomoći, iako ovu aktivnost sprovode već 
dugi niz godina.15  

U slučaju Distrikta Brčko gdje postoji instituciona-
liziran ured za pružanje pravne pomoći skoro 90% 
građana se oslanja na usluge ovoga tijela, a svega 
3,6% na nevladine organizacije.
15  Vodič kroz tranzicijsku pravdu u BiH, UNDP, 2009. godine, str. 120-121.

III PRAVNA POMOĆ

Pitanja iz ovog segmenta ispituju obaviještenost 
građana o pristupu besplatnoj pravnoj pomoći. 
Problem troškova odbrane u krivičnim pred-
metima se zaoštrio donošenjem novog Zakona 
o krivičnom postupku BiH (2003) u kojem je 
prihvaćen akuzatorni sistem koji stavlja tužioca i 
branioca u istu ravan pred sudijom. Ovaj postu-
pak je povoljniji za odbranu nego prethodni 
– inkvizitorni - ali su pripremne radnje koje po-
duzima branilac sada opsežnije i skuplje. Problem 
troškova je utoliko veći što je ekonomska moć 
prosječnog građanina slabija. Zbog toga je veo-
ma važno informirati javnost o svim postojećim 
izvorima besplatne pravne pomoći i institucijama 
koje je mogu pružiti.

1. Da li građani BiH znaju kome da se obrate 
za besplatnu pravnu pomoć?

Prvo pitanje iz ovog segmenta koncipirano je kao 
test poznavanja ustanova za besplatnu pravnu 
pomoć: Kome biste se prvo obratili ukoliko vam 
je potrebna besplatna pravna pomoć?. Ono daje 
nekoliko opcija koje bi građani mogli iskoristiti ako 
im je potrebna takva pomoć. Ispitanici u gotovo 
podjednakom omjeru prvo poklanjaju povjerenje 
nevladinim organizacijama i advokatskim ko-
morama (pogledati tabelu broj 35). Iako u advo-
katuri u BiH nema tradicije pro bono zastupanja 
od strane advokata, ovaj oblik je za sada u nas-
tajanju u suradnji sa nevladinim organizacijama. 
Dakle, ove dvije adrese preferira u prosjeku preko 
50% ispitanika, ali gotovo sve grupacije daju blagu 
prednost NVO. Svakako je indikativan relativno 
visok procenat povjerenja u pravnu pomoć koju 
ispitanici očekuju od nevladinog sektora, iako je 
za njihovo opredjeljenje sigurno važna i činjenica 
da je ta vrsta pomoći uvijek besplatna, za razliku 
od angažiranja advokata. Tako se za pomoć NVO 
odlučuje 29,5% svih ispitanika u BiH, odnosno 

Na pitanje Da li znate za postojanje organizacija 
civilnog društva koje pružaju besplatnu pravnu 
pomoć?, manje od polovine ispitanika izjavilo je da 
je upoznato sa postojanjem organizacija civilnog 
društva koje pružaju besplatnu pravnu pomoć. 
Ipak, važno je naglasiti da kategorije ispitanika 
koje su socijalno najugroženije i koje su uglavnom 
civilne ili vojne žrtve rata, imaju informacije o NVO 
koje pružaju besplatnu pravnu pomoć. Ohrabruje, 
također, i veliki procenat žena i stanovnika ruralnih 
oblasti koji znaju za ove organizacije (pogledati 
tabelu broj 36). Upravo su nevladine organizacije 
zaslužne za informiranje ovih kategorija ispitani-
ka: one su bile fokusirane na žene žrtve rata, žene 
žrtve porodičnog nasilja kao i socijalno ugrožene 
žene koje nemaju primanja, kao i na lokalno 

stanovništvo u ruralnim područjima kroz projekte 
održivog povratka i međuetničke suradnje. Sve u 
svemu, odgovori ispitanika o saznanjima o NVO 
i njihovim potencijalima ne mogu se smatrati 
zadovoljavajućim kada se ima u vidu da ove insti-
tucije društva predstavljaju ključnu polugu u za-
govaranju i praćenju funkcioniranja organa vlasti 
u osiguravanju poštivanje ljudskih prava i efikas-
nog pristupa pravdi. Stoga je potrebno nastaviti 
kontinuirane napore da se osigura sistem rada za 
NVO (uključujući i adekvatnu pravnu regulativu), 
te mehanizme poticaja za razvoj ovako važnog 
segmenta pravde u širem smislu.

2. Da li svi građani BiH treba da imaju jednako 
pravo na besplatnu pravnu pomoć?

Velika većina stanovnika BiH slaže se da bi u cijeloj 
BiH građani trebali imati jednako garantirano pra-
vo na minimum besplatne pravne pomoći (90%). 
Odstupanja po entitetima ne utiču bitno na ovaj 
opći stav (pogledati tabelu broj 37). 

Iako građani velikom većinom podržavaju sve 
oblike i sredstva za dodjelu besplatne pravne 
pomoći (pogledati tabelu broj 38), treba upozoriti 
da zakoni koji reguliraju ovu materiju postavljaju 
precizne uslove i ograničenja u pogledu ovog 
prava. Primjera radi, Zakon o krivičnom postupku 

BiH sadrži odredbu pod naslovom „Postavljanje 
branioca zbog lošeg imovnog stanja“ (Član 46) 
kojom se propisuje da će se takav branilac post-
aviti ako okrivljeni „prema svom imovnom stanju 
ne može snositi troškove odbrane“. 

U pravilima vezanim za pravnu pomoć Brčko 
Distrikta predviđa se pružanje usluga isključivo 
licima lošeg imovnog stanja koje se dokazuje 
odgovarajućom dokumentacijom. Prema tome, 
ako bi se i uspostavio garantirani minimum bes-
platne pravne pomoći, pravo na njegovo ostva-
renje nema apsolutni karakter nego ga je potreb-
no dokazivati u svakom konkretnom slučaju. 
 

IV ZAKLJUČAK

Elaborirani rezultati istraživanja mogu se posma-
trati i tumačiti iz više uglova, zavisno od pojedinih 
socio-demografskih indikatora, odnosno grupa-
cija ispitanika. Zajednička karakteristika svih ispi-
tanih je da se radi o veoma motiviranoj populaciji, 
koja ima svoje stavove i spremna je da ih saopšti. 
Ukupni procenat ispitanika koji ne znaju od-
govor na pitanje iz ankete, ili ne žele odgovoriti, 
je zanemariv i kod preko 90% pitanja ne prelazi 
2-3% ispitanika. U rijetkim slučajevima, gdje je 
procenat ovakvih odgovora uočljiv, on jedva da 
prelazi 5% i samo u jednom slučaju dostiže 10%. 
Ovo jasno pokazuje da građani BiH, kada se radi o 
stavovima o proteklom ratu i njegovim posljedi-
cama nisu „tiha većina“ nego predstavljaju ogro-
man potencijal za proces suočavanja s prošlošću 
u odgovarajućem ambijentu tranzicijske pravde.

U sadržajnom pogledu, uz uvažavanje gore istak-
nutih razlika između različitih grupacija, veoma 
jasno proizlazi nekoliko snažnih poruka ovog 
istraživanja. Prva je gotovo svakodnevna okrenu-
tost ratnoj prošlosti (1992-1995) i propitivanje o 
različitim i kontardiktornim činjenicama o ratu. 
Tome svakako doprinosi postojanje i u javnosti 
održavanje različitih i uglavnom međusobno su-
protstavljenih interpretacija istih događaja iz vre-
mena rata. Iz ove situacije o neprihvatanju „naše“ 
istine, proizlazi kao druga poruka jasno iskazana 
volja da se o prošlosti razgovara (i sa pripadnic-
ima drugih naroda) i da se traže jasniji odgovori 
na pitanja o kojima postoje „najmanje tri istine“ u 
društvu. Treća je izraženi interes za koncept komisi-
je za istinu i prima faciae povjerenje koje ispitanici 
imaju prema nevladinim organizacijama, naročito 
onima koje djeluju na lokalnom nivou. U pravilu, 
ispitanici u nevladinim organizacijama vide ne-
zaobilazan mehanizam u procesu suočavanja 
s prošlošću, ali je nivo informiranja o radu civil-
nog društva još uvijek na relativno niskom nivou. 
Četvrta poruka je vjerovatno rezultat prethodnih i 
tiče se odnosa društva prema žrtvama.

U skladu sa principima tranzicijske pravde,
ova anketa posebno istražuje problem položaja 

žrtava rata i njihovih očekivanja prema državnim 
vlastima, pravosuđu i društvu u cjelini. Rezultati 
govore da u javnosti prevladava uvjerenje da su 
nivo i obim institucionalizirane pažnje i podrške 
koja se posvećuje žrtvama rata nedovoljni, te da 
su žrtve rata gotovo od svih segmenata društva 
„napuštena kategorija“. Utoliko je očekivan visoko 
izraženi senzibilitet ispitanika prema potrebama 
žrtava i njihovim pravima.  

Na kraju, nepovjerenje javnosti u pravosudne or-
gane je konstanta koja povezuje sve kategorije 
ispitanika. Iako se može reći da je ovo nepovjeren-
je zasnovano na posrednoj percepciji a ne na 
neposrednom iskustvu pojedinaca o radu sudo-
va i tužilaštava, s njim se mora ozbiljno računati 
kao otežavajućom okolnošću u oblasti pristupa 
pravdi i tranzicijske pravde. Nedovoljna ili površna 
informiranost o radu sudova koja je utvrđena 
u istraživanju, govori o nedovoljno razvijenoj 
pravnoj kulturi i svijesti građana o pravnim sredst-
vima i garancijama za zaštitu individualnih prava. 
Ova kratka zaključna razmatranja precizno 
izloženih rezultata istraživanja upućuju na, s jedne 
strane neophodnost revizije percepcije prema 
pravosuđu u cjelini, te na potencijale tranzici-
jske pravde u Bosni i Hercegovini, s druge strane. 
Jedina institucija koja može sve one za koje se 
sumnja da su učestvovali u vršenju ratnih zločina 
u bilo kom svojstvu privesti pravdi, jest država 
putem svojih pravosudnih organa. Očekivanja 
od pravosuđa u javnosti su velika i opravdana s 
obzirom na sveobuhvatne reforme kojima je ova 
oblast državne vlasti bila podvrgnuta tokom pre-
thodnih deset godina. Komplementarno ovim 
očekivanjima je i principijelno izraženo povjeren-
je u civilno društvo u procesu suočavanja s 
prošlošću i posebno interes ispitanika za poten-
cijale komisije za istinu. Ove dvije komponente 
tranzicijske pravde ne isključuju jedna drugu, niti 
jedna može kompenzirati nedostatke one druge. 
Naprotiv, holistički pristup pravdi podrazumijeva 
njihov puni integritet i međusobnu interakciju, 
što anticipiraju i očekivanja javnosti izražena u 
ovom istraživanju.  

ANEKS

* Tabele u Aneksu su prezentirane na sljedeći način

-  prvi set tabela obuhvata informacije prema kategorijama - entiteti i Brčko Distrikt i etnička pripadnost
-  drugi set tabela obuhvata informacije prema kategorijama - spol, dob i stepen obrazovanja

